
ICIPANDWA ICACILAPO

PALI FYONSE

ICAISHIBIKWA ICAKWA LESA

 Ndetotela, nganshi, munyina. Billy alefwaya nande ukutila
uno e muku wakubalilapo ukuba pacintamba, panuma

yamyeshi itatu. Kabili ena…Ndeibukisha umukuwakubalilapo
untu Namwebele, ukupela ubunte, atile, “Icakubalilapo,
Ndi uwatina.” Naine, pamo. Palwa myaka amakumi yatatu
naisano mubupyungishi, kabili uno emuku uwalepesha untu
Naikalapo ukukanaba pacintamba ukutulafye apo Nabela
mubupyungishi. Nalefwaya ukutushako panono, eico Munyina
Mosley na Ine, nababwananyina pano, twaile pabulendo
bunono ubwakulunga. Kabili natutusha nomba. Kabili kuno e
kulongana kwakubalilapo ukutula palya Ndi…pa wanu mu
Lusuba lunono. Kabili cena cintu cimo…ubupyungishi cintu
cimo ico ufwile waikala naco.
2 Kabili nomba Nimbepusha ukuti bashimye ulya kapupusha
wa mwela, nangu ukumona ukutila baishimya ukupwililika,
pantu Ninjishiba ukutila balefilwa ukumfwa. Kabili cintu
icakosa, Ninjishiba, lintu umuntu umo alepela ubunte bwakwe.
Caciba icankosela ukubomfwa. Bushe muleumfwa fyonse
nomba? Cisuma. Ninjishiba kwimininafye mupepi neci icisoselo
mpaka bena bacibika bwino bwino.
3 Iyi icine cine ni—ni nshita iikalamba kuli ine, kabili Ndi—
Ndi icine cine uwatotela kuba kumupando, kabili kuli chapitala
iyaba Shimakwebo Baume aba Mbila nsuma Yapwililika
pano mu Yuma, nakuli bakapyunga bonse. Aba bakemba
abasuma pano, baciba pano amamineti ayanono ayapiytapo,
kuti Nafwaya ukubomfwa ku—kukulongana. Uko kwaciba
ukusuma nganshi. Na—Nacisunguka, lintu nacumfwa baleimba,
nga cakutila Yohane acimona. Kabili Ndesubila acicita ico.
Kabili, eico, Ningumfwa muli mukupuputulwa pano. Shikulu
Amipalishe apakalamba, munyina na nkanshi, ilyo mulepyunga.
Kabili kuli bacibusa bandi bonse mu Phoenix nencende shimbi
ishalekana lekana, isho ishili…kabili nokufuma kulya ku
California.
4 Kabili Ndefwaya ukulandafye icebo palwa machapitala.
Lintu Naishile ku bantu ba Pentecosti, Nali…lelo nalikwete
ukwishiba kwa pentecosti, ukwabula ukwishiba ukutila kwali
ichalichi caba Pentecosti. Nali Minshoni waba Baptisti lilya.

Nalipokelele ulubatisho lwa Mupashi wa Mushilo, kabili
Nasangile ukutila kwaliko abantu bamo abo abacetekele
mucintu cimo cine ico Napokelele. Kabili bena bapokelele
ico imyaka amakumi yabili ilyo Nshilapokelela. Eico Nalifye
umo, nga fintu Paulo alandile, Ndecetekela, ukukana landa
nankwe, lelo ukuba nga “umo uwafyalwa ukufuma mu
nshita.” Lelo…Ba munyinane balemoneka mukutontonkanya
kwakutila Nalifumine mu nshila, uwashika, nga fintu twita ico.
Lelo Na—Nalishibe ukutila Nalipokelele icintu cimo. Nomba,
iconapitilemo califye kwati nicilya bakwete kulya. Kabili iyo e
nshila Natemenwamo ico.
5 Kabili, lelo lintu Naisa pakati kabo, i—icintu icakusungusha
palwa bena, Nasangilefye ukutila bena balifye abalekanamo
mufilonganino ifyalekana lekana, nga fintu ichalichi ica Baptisti
candi cali. Kabili bena…Natontonkenye ukutila kwalifye cimo
icaleitwa Pentecosti, kabili ukutila efyo cali. Lelo, naishile
sanga ukutila, kwali ifilonganino ifingi ifyalekana lekana ifya
ifyo. Eico, Ine…fyena fyalifye bwino. Nalishiba abantu bamo
ababa abasuma ukucilapo abo Nakumanyapo mumweo wandi,
bali muli aya amabumba. Kabili bena bali—bena bali, ifyo
fine, ifilonganino ifyalekana lekana. Kabili ilyandi—ilyandi
itontonkanyo lyali ilyakutila kuti twaba umo mu mutima,
pamo na Kristu, kabili Nshayampenye mucilonganino icili conse
icaifyo. Naikelefye pakati kafiko, kabili nokwesha ukwikata
amaboko yonse yabili, na maboko yonse, nokutila, “Tuli ba
bwananyina.” Ifwe tatucita…Ifwe limbi kuti twamona utuntu
utunono utwalekana ukufuma kuli kamo, ukufuma na kuli
kambi. Lelo, kunse ya cintu conse ico, twalibafye ba munyina,
pantu twafyalwa ku Mupashi umowine. Tuli lupwa lwakwa
Lesa.
6 Nomba lintu ibumba lya bena Kristu ba shimakwebo,
ba Shimakwebo Baume ba Mbila nsuma Yapwililika, iyi
chapitala, Nali pakati ka kulongana kwakubalilapo pamo na
Munyina Shakarian. Namwishibe ilyo takulaba akabungwe,
nangu ibumba talilapangwa. Natontonkenye ukutila cali icintu
cimo icamaka. Kabili calibafye icintu icaisuka kuli ine, ukwenda
ukuya mu fyalo pamo naba ba Shimakwebo Baume ba Mbila
nsuma Yapwililika.
7 Umo, inshita shimo shimo, icakutila kuti wasanga ibumba
lya bakapyunga, inshita shimo shimo, balakwata imyumfwile
imo iyakulwisha ukulola kwibumba limbi, pantu umuntu
umo alandile icintu cimo. Ico icishisangwa apali ponse, lelo
twalecisangafye muncende mu ncende. Kabili kwati, nga
cakutila ichalichi cimo cili nokutungilila ico, cimbi tekuti
cikwate icakucita neco.
8 Lelo naba Shimakwebo Baume ba Mbila nsuma Yapwililika,
caliba ciibi caisuka kuli ine. Lintu baisa mukati, nomba
Ndabula bonse ababwananyina bandi bonse capamo, kabili



ICIPANDWA ICACILAPO PALI FYONSE ICAISHIBIKWA ICAKWA… 3

ifwe—ifwe kuti twaumfwana capamo; limbi ba kakumba babili
kuti bakwata imyumfwile, nangu icintu cimo. Ici caliba iciibi
icikalamba icaisuka, kabili Nalyenda ukuya mufyalo fyamutali
pamyaka, ukulalanda muma chapitala yabo.
9 Kabili Ine…Yuma te musumba uukalamba nganshi,
nangula Ndetunganya kuti wabapo uukalamba ukucila
umo untu Nafumako, uwa Jeffersonville, ku Indiana.
Lelo Nakumenye uwa kumupando wenu pano. I…ali…
kabili nabalekana lekana abamu chapitala yenu. Kabili
Ndetontonkanya imwe namukwata inshita iisuma nganshi
pano.
10 Nacilatontonkanyafye, muno nshita yabushiku, ilyo
Nacikala pano nokulolesha pabantu. Namwishiba, ifwe
nombaline tuli nokulufya iyi insambu. I Cisaka cama Chalichi
ice Sonde cili nokutumina bonse. Ndetunganya ukutila abengi pe
bumba lyandi muno nshita ya bushiku lili ilyaba Pentecosti, ba
Baptisti, na—na Church of God, kabili na fyonse ifyo ifili kunse
lya Cisaka cama Chalichi yamwi Sonde. Kabili—kabili na fyena,
ico eca cilalilafye, kabili ico eco Baibele yatila bali nokucita.
Kabili twalisokwa pali ico, eico lekeni twikalefye abaibukila
palwa ico. Kabili ngefyo cacilalanda munshita ya bushiku pali
ico, mulwimbo, palwa kupalamina kwa Kwisa kwakwa Shikulu,
cena cilifye mupepi ukucila nefyo tuletontonkanya.
11 Kabili Ndetontonkanya e lintu twingekatana capamo muli
uyu umusango we senge, cena cilacita icintu kuli ifwe, ico
icituleta mupepi kuli cila umo nomunankwe. Kabili lintu twaisa
capamo kuli umo no munankwe, twisa mupepi capamo kuli
Lesa, pantu Yesu atile, “Ilyo imwemwacitila aba abacepesha aba
abacepesha Bandi, ninshi mucitile ico kuli Ine.”
12 Ninkwata umulumendo umunono muno ku ncende kumo,
Ndesubila, Joseph. Ninkwata Billy uwikele pano. Abana
abanakashi babili abekele kunuma kulya, no mukashi. Nomba
nga cakutila umuntu umo alikwete icintu cimo ico icali…
walefwaya ukucita icintu icisuma icine cine, kuti Nafwaya
ukucilapo iwe wacita ico ku bana bandi ukucila ukucita
ico kuli ine. Kabili eico Ndecumfwa limbi, ngo mufyashi,
kabili Ena entulo ya bufyashi, Ndetontonkanya iyo enshila
Lesa omfwilamo. Nga cakutila kuti twacita…Tufwile twa
Mubombela nga umo nomunankwe. Ifyo efyo tubombela Lesa.
13 Kabili ukwishiba ukutila ici ecifwile caba icine, nomba
Ndetontonkanya inshita yonse iyi chapitala yakumana, kuti
yaba ukwiminina mukubilwa kwa mbila nsuma mu filonganino
ifyalekana lekana…Tapaba icine cine isambililo limo ilyo
baimininapofye ba Shimakwebo Baume ba Mbila nsuma
Yapwililika. Bena bemininafye pa mwisulo wa Mbila nsuma.
Kabili nga cakutila umuntu aba uwapusanako, ico cili bwino
bwinofue. Ico cilifye bwino. Tulakwata isenge, nangu cibe

ifyo. Eico Ndetontonkanya ukutila cili nokuba…Nga cakutila
Naikele pano muli uno musumba, Nincetekela, lintu ilya
chapitala yakumene, nga cakutila kuti kwaba inshila yonse
iingacitwa, Ndi nokuba palya nokutwata umuntu onse untu
Ningakwata palya. Ico nacilungama, pantu cena—cena e cintu
ico icitukoselesha capamo.
14 Njikala mu Tucson, kabili Ndatwalililapo ukulanda muli
ilya chapitala, inshita yonse. Kabili mu Phoenix, apo Ine
nalikuka ukuya ku Arizona, Ndaba pa Phoenix inshita yonse
Nakwata inshita iya kufumapo ukuya ku—ku Phoenix, pantu…
kabili nokwesha ukwenda nomuntu umo pamo naine, ukwita
umuntu umo, ukubula bakapyunga bamo.

Kabili nokutila, “Ukutila, ukuba, wamona, Munyina
Branham, ifwe tatufwaya…”
15 Natila, “Tacilesakamika ico imwe…Natuleyafye pamo na
ine. Tuye nga ci—cibusa, pamo na ine.”
16 Kabili nokuba na bena kulya pakashita akanono. Epelafye
eco mufwile ukucita. Kabili basanga ukutila, umutima wa
muntu onse naukwata insala ye senge. Kabili tufwile ukulacitila
muli iyo nshila. Cena cishibilo icikalamba icakupwa kwanshita.
Lesa apale iyi chapitala. Lekeni cena—lekeni cena cikabepo
mpaka nokwisa kwakwa Shikulu Yesu ukwisa tupokelela mu
Bukata, epepo lyandi.
17 Nomba, Ndeibukisha ubulendo bwakubalilapo bwandi
ukupita mu Yuma. Nali muli Model-T Ford uyo uwaleenda
ba mailoshi amakumi yatatu pali ora imo. Nacilatontonkanya
ilyo Nacilaensha yena ileelo. Ukubafye uwacishinka kuli Ford;
Nalikwata imo, lelo nshakwata nangu cimo lelo kano yena. Lelo
Ine…Nomba, Nshishitisha ama Ford. Nomba, ico tekulangisha
icakutila. Mwamona? Lelo Ndeibukisha ifyo ilya Ford…Mwe
bengi aba bwananyina abali mu munshiku wandi muleibukisha
Model-T iyakale. Ici cali nimu 1927. Iwe walingile ukulolekesha
bwino ngateifyo tekuti usange Yuma ilyo wapitamo. Yali
iinono nganshi, kabili iwe icine cine naukula. Lelo, umusango
Nalekwatilamo ba mailoshi amakumi yatatu pali ora muli Ford
yandi, yaleya ba mailoshi ikumi limo na basano iyi nshila, ikumi
limo na basano iyi nshila. Eico, cibikeni capamo, Nakwete ba
mailoshi amakumi yatatu pali ora, nokutenaulwa kwandi konse
nefyaba ngefyo. Yuma yalikula.
18 Ici Chalichi ca bukata, ico, ifwe—ifwe tulelwilako muli ici
Icicetekelo icawamisha.
19 Ndetotela, munyina, kuli onse uyo uwacitile ico.
20 Nayena yalikula, pamo, kabili tuletotela pali ico. Shikulu
Amipale imwe bonse.
21 Tulesubila, nga cakutila iwe epoli mupepi, muli kumo
pali uku ukulongana…Ninkwata—chapitala mu Phoenix,

ukulanda, pa Mulungu uukakonkapo. Kabili no Mulungu
ukakonkapo pa Flagstaff. Kabili pali Cimo iikakonkapo, pa
twente wanu, malila pa Tucson. Imwe bonse namwitwa.
22 Kabili, Shikulu nga asuminisha, Ndefwaya ukulanda
ku Westward Ho Hotel mu muputule uwakushaninamo,
Nincetekela. Bushiku nshi ubo ico cikatampa? [Umuntu
umo atila, “Ico cikaba nipa Mulungu mu cungulo kasuba, pa
sebentini.”—Kale.] Pamulungu mucungulo kasuba, pa sebentini,
kulongana kwakusabankanya imbila nsuma fye ukunono.
Ndesubila aba bakemba bakabapo, ukukonka ilya inshita,
ukutwafwilishako. Kabili tuli nokuba kulya mpaka pali Citatu.
Ndetontonkanya cikaba nipa Mulungu mu cungulo kasuba.
Kabili tulacita ico pakutila tatucilingenye mubutantiko ubuli
bonse ubwa chalichi. Nomba, pali Cimo napali Cibili, kabili
nomba pali Citatu tukaba pa Ra-…ku West-…ku Ramada
Inn, Ramada Inn. Kabili nomba pali Ciine tukatampa ku
Westward Ho. Bushe nifyo?
23 [Munyina atila, “Westward Ho, pa Mulungu, pali Cimo,
pali Cibili. Nomba tukaya ku Ramada Inn, pali Citatu, kabili
tukekala kulya mpaka napa musonkano.”—Kale.] Umusonkano
ukapwila, pa Ramada Inn. Eico tuli nokuba abansansa pakuba
naimwe pa nshita iili yonse.
24 Nomba, ilyo tatulaisula kuli ili i Buuku, natukontamike
imitwe yesu pakashita fye akanono nokulanda kuli Kalemba.
25 Nomba, ne mitwe yesu iyakontama ku lukungu ukufuma
uko Lesa atufumishe, kabili, nga cakutila Yesu akokola
ukwisa, tuli nokubwelelamo muli iyo nshila ubushiku bumo.
Ukutula fye apo Nabela pano, Nalipokelele amashiwi ukufuma
ku kabanga, ukutila namayo umunono untu Naishiba…
Ena mukashana munono uwitwa Edith Wright. Nafwa ukuya
mukukumanya Lesa, muno cungulo kasuba, pa fili koloko.
Tufwile twabwelelamo. Nga cakutila palipo uuli onse uyo
uwingafwaya ukwibukishiwa mwipepo, bushe kuti wafwayafye
ukwimyako ukuboko kobe kuli Lesa. Lesa akupale.
26 Taata uwa mu Myulu, ngefyo twasangalala muli ili isenge
ilisuma, ukwimba, oh, ifyo cena cacisumbula umitima wandi
lintu Nacumfwa lulwa ulwimbo, Bushe Yohane Alimwene Ine?
Taata, Nincetekela ukutila ifwe bonse tukaba kulya cila umo pali
ifwe. Kabili natukontamika imitwe yesu ukulola kulukungu,
kabili ifwe—ifwe twapepa ukutila Mupokelele ukutotela—
ukutotela kwesu, kabili nokulapila kwesu, nepepo lyapali cila
umo.
27 Kabili nomba twapilibukila ku Cebo Cenu, icipandwa
ica mushilo icakulongana ico icilemoneka ukuba icamushilo
ukucilapo—ukucilapo pa fyashala, pantu natwishiba pali iyi
nshita tulebombela pa bantu, ukubatungulula ku Cine, kuli
Kristu kabili ku Cebo, ico e Kristu. Kabili twapepa ukutila

Mwalatwiswila i Cebo. Ifwe—ifwe tatulingile, Shikulu, lelo
Imwemuli abalinga. Eico Napepa ukutilaMwalapala ukubomba
kwesu ukwanaka, kabili lekeni ifwe munshita ino iyabushiku
tuisange palwesu kabili necifulo cesu mu Cebo cakwa Lesa.
Fikilisheni ico, Taata. Kabili twalapela Imwe amalumbo, pantu
twaipusha ico mwi Shina lyakwa Yesu. Ameni.
28 Nomba, ici cili icisuma icine cine ukuba pano.
Ninkwata ifilembelwe pano ifyo Natontonkenye Mfwile
ukulasontelelako, pama mineti ayanono, ngefyo Nshileenekela
tuli abasuminishiwa ukuba pali cino cikulwa panshita iitali
munshita iyacungulo bushiku. Kabili Naba kwati, pamo, pakati
kabantu ba Pentecosti, Naliba uushangufyanya, namwishiba.
29 Ndeibukisha. Nimyeba, limbi. Lintu umuku wakubalilapo
Namwene kapyunga wamu Pentecosti, cali ni Shimapepo Robert
Daugherty ukufuma ku St. Louis. Ndetwishika nga cakutila
umo pali imwe alimwishibe. Mwalimona ubunte bwa mwana
wakwe umukashana munono mwibuuku. Ena ali—ena ali…
Ena alyundepwe ku Bulwele Ubunasha mumakufi nokulesha
ukwenda bwino, kabili balifililwe ukumundapa. Kabili ifyo efyo
mukubalilapo Nakumenye abantu ba Pentecosti.
30 Kabili, ici, Naile nokumumfwa aleshimikila, kabili—kabili,
owe, ena—ena tashimikile. Ena talolele…Ena talolele pacishali
nangu cimo. Kabili alishimikile mpaka umwela wapwile,
kabili alemoneka uwa makumbi makumbi pa cinso, kabili
na makufi yakwe yaleipunkanya capamo, kabili icakutilafye
mupepi nokumafye panshi. Kabili alekola umwela, icakutila
iwe kuti wamumfwa pa mpela iya musumba palya, mupepi,
abwela aleshimikila. Kabili natontonkenyeukutila, “Oh, Ine—
Ine fye tekuti ntontonkanye pali ico ukuba uwaangufyanya muli
iyo nshila.”
31 Ine califye kusenda fye inshita yandi. Nshangufyanya,
kabili ndekula, pamo, namwishiba, ukuya ndeya panono, eico
Ndesubila mwalambelelako uluse pama mineti yanono.
32 Kuliko icintu cimo icashininkishiwa, ico Naishiba tekuti
cifilwe, kabili ico Cebo Cakwe. “Imyuulu napano isonde fili
nokupita, lelo i Cebo Cakwe tacakafilwe.” Eico natwisule
nomba, nga cakutila naukwataBaibele yobe, kabili kuti nafwaya
ukubelenga ukufuma muli Cena, mwi Buuku ilyakwa Esaya,
chapitala 53 uwakwa Esaya. Nalabelenga ici icakukulafye,
ukubula icakusambililapo icakukula, pakashita akanono.

Ninani uwa cetekela ulusebo lwesu?…nikuli nani
uko ukuboko kwakwa SHIKULU kwasokololwa?
Pantu ali nokukula kuli ena nge cimuti ica lulembele,

kabili ngo mushila uwa fumishiwa mu mushili uwa
umwa: ena takwata imibele nangu icakumumwenako;
kabili lintu tukamumona ena, tamwakabe no busuma
ubo twingakabila muli ena.

Ali uwasulwa kabili uwakanwa ku bantu; umuntu wa
bulanda,…uwaishibana no bucushi: kabili twafishile
nga fintu cali ifinso fyesu ukufuma kuli ena; ali
uwasulwa, kabili tatwamuloleshepo.
Icine cine alisenda ifyabubi fyesu fyonse, nokusenda

ubulanda bwesu: cibe twamulengele ukuba uwaumwa,
uwaumwa kuli Lesa, kabili uwacululuka.
Lelo alashilwe pa fya bupulumushi fyesu, afwantilwe

pa ma mpulu yesu: ukulimunwa ukwa kutumwenamo
ubutuntulu kwaponene pali ena;…na mufipumo
fyakwe e mwaishile ukupola kuli ifwe.
Ifwe bonse nge mpaanga twaliluba; twapilibukila cila

umo munshila yakwe ine; kabili SHIKULU…abikile pali
ena amampulu yesu yonse.
Alecilikishiwa, kabili alecushiwa, lelo taasamwine

akanwa kakwe: ena aletelwe ngo mwana wa mpaanga
kukwipaiwa, kabili nge mpaanga ku cinso cakwa
kabeya ali tondolo,…ena taiswile akanwa kakwe.
Afumishiwe mucifungo ukufuma mu bupingushi:

kabili nani ali nokulanda inkulo yakwe? pantu
aputwilwe ukufumamu calo caba mweo: kabili napa…
membu isha bantu bandi epo auminwe.
Kabili apangile inshinshi yakwe pamo ne mbifi, kabili

pamo nabakankala mumfwa yakwe; pantu ena tacitile
ububi, nangu mukanwa kakwe ukubamo ubucenjeshi.
Cibe casekeshe SHIKULU uku mufwanta; ena amu bikile

mu bucushi: ilyo mukapanga umweo wakwe ilambo
lyapa membu, ali nokumona ulubuto lwakwe, kabili
akalundako inshiku shakwe, kabili ne cakubekelwamo
icakwa SHIKULU cili nokutwalilila mu maboko yakwe.
Ena ali—Ena li nokumona ukucula ukwa mweo

wakwe, kabili akasekelamo: ukupitila mukwishiba
kwakwe emo umubomfi umulungamo wandi
akalungamikila abengi; pantu akasenda amampulu
yabo.
Eico Ndi nokumwakanya icipandwa ici kalamba,

kabili akakanya ifyatapwa naba maka; pantu ena…
apongolwele umweo wakwe ku mfwa: kabili apendelwe
pamo naba katoba bamafunde; kabili asendele
imembu shabengi nokupanga ukupepelapo ba katoba
bamafunde.

33 Ndefwaya fye ukulanda ici, pesambilisho ilinono. Ndefwaya
ukufumya isambilisho ukufumya palya, nga: Icipandwa
Icacilapo Pali Fyonse Icaishibikwa Icakwa Lesa.
34 Nomba, ili lyalaba i—i—isambiliso ilyakubelenga, ilyakubula
ukufumya icipandwa icacilapo pali fyonse. Lelo lintu twalolesha

pali cena, ngefyo twingatontonkanya, ico cili nokuba icintu
conse cimbi lelo e cipandwa icacilapo pali fyonse, pantu cena
catile, “Twafishile ifinso fyesu ukufumakuli Ena, kabili tamwali
nobusuma ubo twingakabila ukufuma muli Ena.” Kabili imiku
iingi, ico twingeta icipandwa icacilapo pali fyonse, ilyo Lesa
tengakwata nangu cimo icakucita na cena. Pantu, amano ya
muntu buwelewele kuli Lesa, lelo ubuwelewele bwakwa Lesa
bwalibapo ubwa mano ukucilapo pa mano yonse aya muntu.
35 Kabili tulemona pano, ukutila Lesa aletupela icikope ica
cintu cimop. Ine kuti nafwaya ukuleta ici icikope kuli ifwe,
ilyo Nailuka ukutila limbi kuti yaba inshita yakulekelesha
iyakutila ifwe bamo kuti twakumana capamo. Ifwe limbi
tekuti tukumane capamo nakabili ngefyo tuli nomba. Eico, nga
cakutila ifwe natulongana pali ici icakukabila, tekukumonwa
nangu mukumfwika…
36 Lelo twalikwete isenge lya umo nomunankwe natupelwa
ici icakulya icisuma mu nshita ino iya bushiku, ukuya ponse
pe tebulo, ilyo tulelisha imibili yesu, kabili nomba kuti
twafwaya Lesa ukulisha imyeo yesu pali Manna Yakwe iyafiswa.
Cilifye kuli abo bashimapepo epela abo abaingila Umwashila
umwashila ebasuminishiwa ukulya i Cakulya Cakwe.
37 Kabili nga cakutila kuti twamona, munshita yabushiku,
icakulya cesu—cesu, Nshilecetekela ukutila Nalitala kwatapo
icakulya—icikalamba, muncende shonse umo Nakwatamo
ukulongana, kwati nga muno bushiku, ukutila Ine nacikwata
umunofu uwaputulwa uusuma ilyo bacilampela. Nomba,
mwamona, pamulandu wakutila ifwe twali nokukwata ici; nga
cakutila twaba no mweo, icintu cimo cifwile cafwa pakutila
ifwe twasangalala pali ino nshita iye senge, kabili ukutantalisha
imyeo yesu.
38 Nalelanda ku muntu uyo uwalelyafye umusalu, tapapitile
inshita, kabili atile kuli ine, “Ukuba, Nshi—Nshilesuminishanya
pamo naiwe.” Ukuba, ena—ena alefwaya ukumpela inkalata,
alefwaya ukunkumanya pa mbali. Kabili atile, “Munyina
Branham, Ine lyonse nkumona ngo muntu uwa mushilo.” Atile,
“Lelo lintu Naumfwile watila wacikwata inama ya nkumba
namani pa mwikulo,” acitila, “Ico—ico cacimbwesesha panshi.”
39 Ukuba, ico, Ine tekuti mbike icakupunwisha munshila yobe.
Nomba, iyo enshila yakwe iyo acetekelamo. Lelo Nacitila,
“Ukuba, mukwai, nga cakutila Nshilile, ninshi tekuti Mbe no
mweo.”
40 Acitila, “Lelo, wamona, iwe wacilya kapoli, kabili—kabili
nokwipaya inkoko.”
41 Nacitila, “Mukwai, tuba aba mweo ukushintilila pa fintu
ifyafwa. Nshilesakamana ico iwe wingalya. Walya umusalu.
Walya. Iwe walya umukate, ingano shalifwile. Nga cakutila

itaba, itaba lyalifwile. Nga cakutila walya cilemba, cilemba
alifwile.”
42 Conse ico walya, iwe kuti waba no mweo ku mubili pantu
icintu califwile pakutila iwe wingaba no mweo. Nomba, conse
ico ulecita, nangu fye ukunwa umukaka, utushishi, fyonse ifyo
cingaba, ufwile ukuba no mweo ukupitila mu cintu icafwa.
Kabili ico ciya mukushininkishafye, nga cakutila ifwe tufwile
twaikala muli ubu ubumi bwacifyalilwa, kuti twacitafye ico
ukupitila mu fintu ifyafwa, icintu cimo cifwile cafwa pakutila
ifwe twaba no mweo u Muyayaya. Uyo ni Yesu Kristu, untu Lesa
apele kuli ifwe nge cilubula.
43 Kabili nomba, lintu mukubalilapo Nakumene na bantu
ba Pentecosti, Ine—Ine naile ku California, icalo fye
icakwampanapo pano, ukwabuka umumana. Kabili Nali
pa Los Angeles. Ine nshatalile njikala mu nshiku isha kwa
uyu cilolo namayo waishibikwa, Misisi Semple…Aimee
Semple McPherson. Nakumenye umwana wakwe umwaume,
Rolf, umwina Kristu shimucindikwa umusuma, kabili—kabili
umukashi wakwe no lupwa lwakwe. Bena icine cine bantu
bacitemwiko, na Dokota Teeford nabengi abantu palya
pa Angelus Temple. Kabili Nashimikile u Kusefya kwaba
Pentecosti, imyaka amakumi yasano aya Kusefya kulya, imyaka
iinono iyapitapo, kabili icine cine nalikwete inshita iisuma.
44 Eico kukupela umucinshi kuli uyu namayo uwabikile
icakumwenako nga fintu acitile, mukwesha apakalamba
nganshi ukucita icisuma, kabili pa—pakupela cilya icali mu
mutima wakwe, Napele umucinshi kuli ena ukuya ku nshinshi
yakwe ku Forest Lawn. Kabili ilyo Naiminine palya necisote
candi nimfumyako, kabili—kabili nakonteke umutwe wandi
nokupela ukutotela kuli Lesa pabwikashi ubusuma ubwa kwa
uyu cishiko umunono, Nalipushiwe pamo naba Nali nabo pa
bulendo, ibumba lyaba kapyunga, nga cakutila kuti Napanga
ubulendo ukupita…monse mu Forest Lawn. Kabili mukati
kamwakusungila ifitumbi mulya nangu conse ico mwingeta ico,
Nalelolesha pafya pangilwe ifyalekana lekana, kabili namwene
u Mulalilo wakwa Shikulu, kabili naikele. Imwe mwebengi
mwalimona ico, lintu babikapo inyali pali cena, pa Mulalilo wa
Kulekelesha, kabili naumfwile ilyashi lyauko.
45 Lelo cimo icikankala icintu icamonekeshe ico Namwene
kulya, cali lilya line waingila pa mwinshi, Ndecetekela cena
cali kulubali lwakukabanga. Pali icintu ca—capangilwe icakwa
Mose icaikele palya, ico ecali kubomba ukwa mu mweo
wakwa Michelangelo, Ndecetekela cali, ni kabasa ulya…
Ine limbi kuti nalufyanya pali uyu umuntu, Nincetekela ico
nacilungama, Michelangelo, ulya—ulya…kabasa mukalamba
ulya uwapangile ukufuma muli ici, nangu, icipasho cakwa
Mose. Kabili nga fintu alelondolola ico, ka—katungulula ulya
uwaletutwala ukuya kulya, atile cilya e cintu cimo icikalamba

nganshi pafipandwa fyacilapo pali fyonse ifyo Michelangelo
apangilepo. Kabili atile casendele inshita iikalamba iya mweo
wakwe, iyakubombesha na maka.
46 Nomba Namwene, Ndecetekela cali, nipekufi lya kukulyo.
Icapangilwe camoneke ica pwililika, icatelela, kabili Mose ne
tebulo lya mafunde mukuboko kwakwe, no mwefu wakwe
uutali. Kabili cena cali, ifyo fine, kwishiba kwa mano ukwakwa
Michelangelo, ifyo Mose afwile amoneka. Limbi tatalile amona
icikope, lelo, mumano yakwe, alengele ifyo aletontonkanya ifyo
Mose afwile ukumoneka.
47 Kabili ilyashi lyaile, lilya linefye akwete cilya—cilya
icabumbilwe apwisha, nafyonse afiwaminisha kabili
mukupwililika, aiminineko kunuma ukumona umulimo
wakwe. Kabili lintu asubilwe nganshi mpaka cena camoneke
ica kupalamina nganshi…Ico akwete mumano yakwe, ico
abombele nokuboko kwakwe. Camoneke apakalamba nganshi
kwati ni cena, kabili ne myaka yonse alelolela pali cena,
mpaka ali uwasendwa nganshi nokusubwa, aumine cena pekufi
nokulila, “Landa!” Kabili palya paliba incende iya tobeka pa—
pa—pakulu, pe kufi lyakwa Mose, apo Michelangelo aumine ne
nondo yakwe, pantu ali uwasubwa nganshi.
48 Mwamona, mwali icintu mukati kakwe, pakutendekela, ico
icalengele icikope camu mano paco atontonkenye Mose afwile
amoneka. Kabili lintu amwene ico calangishiwa kuli ena, icintu
cimo cine cilya ico akwete mu mano yakwe, ico atontonkenye
Mose efyo afwile amoneka; kabili asendele cilya icimonwa pamo
na ena mu myaka yonse ne myaka, ilyo abulile icipandwa
icikalamba ica libwe granite, kabili nokuputulako icipandwa
apa necipandwa palya, nokushilapo, pantu cena cifwile cafuma
icapwililika. Kabili lintu cena calengelwe icapwililika kuli ena,
ena—ena amwene ukulangishiwa ukwa cali mu mano yakwe. Ico
ecamusubile muli uyo umusango, ukufumya icipasho, nokulila,
“Landa!” Imyaka yakwe yonse iya kubombesha yalipilwe.
Umulimo wakwe uukalamba walipwile.
49 Nomba tulemona ukutila, na Na—Nalisendelwe nokusubwa
kuli cena, pantu Natontonkenye ukutila, icine cine, icishibilo
pakulu, cinshi calengele cilya, kuli ine, icipandwa icikalamba.
Pantu, fye, nga cakutila califye ni cimbi icikope, nangu icintu
cimo icakwa Mose, ukubafye icintu cimo icali icakutila umuntu
umo akwete mu mano. Lelo, ulya umuntu alebomba ulya
umulimo, cena camusekeshe nganshi mpaka aumine muli cena.
Kabili cilya icishibilo pali cena calengele icipandwa icikalamba
kuli ine, pantu cena mukupwililika calangishe ico icali mumano
yakwe ifyo Mose afwile amoneka.
50 Oh, Naiminine palya. Naendele ukufumapo pama mineti
ayanono, ukutontonkanya paco—paco cilya capilibwile kuli ena,
kabili—kabili nefyo capilibwile kuli ine pali ilya inshita. Nomba

caishile ku mano yandi, paca ico ico Ndefwaya ukulanda kuli
imwe.

51 Lekeni nomba tupilibule amatontonkanyo yesu ukuyafumya
kuli Michelangelo, ukuyatwala kuli Kabasa mukalamba, Lesa
wa Maka yonse, Uyo, mukutendeka, ilyo takulaba akasuba
nangu ulucelo lwa kasuba, ilyo takulaba akantu akanono nangu
akacepesha, Lesa, mu mano Yakwe, akwetemo umuntu, ifyo
umuntu afwile amoneka, ifyo afwile aba, kabili nefyo afwile
acita. Kabili Alefwaya ulya umuntu ukuba ulubali Lwakwe,
“Eico Apangile umuntu mucipasho Cakwe cine, kabili namu
mimonekele iyakwa Lesa emo abumbile Ena,” oh, lintu Lesa,
mukutendeka, apangile ici icipandwa icikalamba, icintu cimo
cilya icalangishe amatontonkanyo Yakwe.

52 Mwibukishe, ukutila kwabafye imibele imo iya Mweo wa
Muyayaya, kabili ayesu…nangufye amashina yesu kabili na
matontonkanyo yesu yali pamo na Lesa ilyo takulaba no mufula
we sonde. Pantu nomba twalikwata u Mweo wa Muyayaya.
Kabili ukuba ico, tufwile ukuba ulubali ulwakwa Lesa. Eico
tufwile ukuba apakalamba nganshi mu matontonkanyo Yakwe,
pantu twalikatwa u Mweo wa Muyayaya, kabili twamwenenwe
libela kuli uyu umweo. “Kabili na mashina yesu yabikilwe mwi
Buuku lyamwanawaMpaanga ilyaMweo ilyo umufula we sonde
taulabako,” umwabela u Kusokolola. Nomba, icakutila Lesa
akwete ifwe mukutontonkanya Kwakwe, nomba ifwe ninshi
twalikwata u Mweo wa Muyayaya, pantu nomba Alandile ifwe,
kabili twaishileba abakubapo. Kabili icebo litontonkanyo fye
ilyalandwa. Lesa akwete ifwe mukutendeka, mumatontonkanyo
Yakwe.

53 Nomba, kabili Apangile Adamu, ulya umuntu
uwakubalilapo, ifyo cena cali icapwililika. Amoneke kwati ni
Lesa. Lesa, Mupashi wa Mushilo umukalamba, ukulasungilila
pe sonde, kabili Ena…ifyuni fyafumine, limbi, ne nama, ifintu
ifyalekana lekana, kabili fyatwalililepo ukulaisa mu mibele
ya Umo uwalesunga. Mpaka, mukulekelesha, kwaishileisa
icintu cimo bwino bwino fye kwati ni cilya Cimo icalebomba
ukusungilila, ni Lesa. Lesa aali, nangu, umuntu apangilwe
mucipasho cakwa Lesa. Nomba, lintu Amubikile muli ili ibala
ilikalamba, kwati fintu Michelangelo abikile umulimo wakwe
uwa mweo wakwe, kabili na bonse bakabasa abakalamba,
Lesa abikile umulimo Wakwe uwamaka mwibala lya Edeni,
amupangile kafwa. Ifyo cali i—i—icapwililika we icakwikusha
ifyo cali kuli Lesa, mpaka Ena atushishe. Cena cali fye kutusha.
Umulimo wakwe walipwile.

Nomba ilyashi lya bulanda lyaishile, palwa mulwani.

54 Nomba moneni. Ici icintu cimo ico Ndefwaya imwe
mubike mu mano yenu, cakutila Lesa apele uyu muntu

ubucingo. Amupele…Amucingilile mukati ka Cebo Cakwe,
pantu Alibebele ilyo bena bali nokucita, ico tabafwile bacita.
55 Kabili ico e bwiminishi bumo bwine twakwata ileelo, ico
caba ico tufwile ukucita, neco tatufwile ukucita. Temulandu
nangu twingaba abasuma shani, nemiku iingi iyo tuya ku
chalichi, nangu ukucita ici, ifwe tufwile twafyalwa cipya cipya.
Mwamona? Cena cifwile caba.
56 Kabili Lesa aebele Adamu ico ali nokucita neco tali
nokucita. Amubikile kunuma ya Cebo Cakwe.
57 Kabili nomba umulwani aishilemo, no bucenjeshi,
nokwamfula ukupitila mufibumba fya Cebo cakwa Lesa,
pantu icibi caiswike kuli ena, aonawile icipasho, ku lubembu.
Ilyo lyashi limo ilya bulanda nganshi.
58 Ukutontonkanya, ukutila umuntu uyo uwapangilwe
mucipasho cakwa Kabumba wakwe, kabili apelwe icibumba
icakwimininako kunuma, ukutila cilya i Cebo tekuti cifilwe.
Ico—ico esubilo lya bwina Kristu. Cena ecakucinga cakwe—
cakwe. Cena e nondo yakwe. Cena e cilibwe cakwe ileelo, caba,
kwikala kunuma ya Cebo; na ku wacetekela uuli onse.
59 Nomba, taufwile ukwesha ukufuma kunuma ya Ico. Lintu
wacita ico, iwe, iwe uleisula icibi cakwe kumulwani, lintu batila,
“Oh, ukuba, iwe taufwile ukucita icintu icinono ngefyo, kabili
necinono ica ico.” Lesa alefwaya iwe ukuipatulula palobe weka
ukufuma ku cintu conse ico icitwa ulubembu. Mukupwililika
ukuba uwabikwa lubali kuli Ena, kabili pantu Ena fye.
60 Alikwata ubukabilo mumweo obe, cila umo, icakutila tapali
nangu umo umbi pa cinso ce sonde uwingabula icifulo cobe.
Lesa alikwata icintu cimo kuli iwe. Iwe wapangwa ifyo fine.
Iwe wacitilwe muli iyo nshila pakukabila kumo. Lesa aliba
uwapwililika mu mulimo Wakwe. Ena nangu…Ifintu kuti
fyaba ifyapusana. Ifwe twaba abapusana, umo ukufuma ku
munankwe.
61 Tulamona mubwikashi bwanama. Tulesanga ukutila,
mubwikashi bwanama, paliba inama imo, Lesa apanga ukuba
ninama yafisendo, kwati nga kabalwe, kabili—kabili afwile
abomba. Kabili ng’ombe e lambo. Kabili, lelo, i—inkalamo ne
mbwili ikalamba fyenda mu mpanga ukwabula ukubomba
ukuli konse nangu icili conse. Apangile inama iikalamba
nganshi kwati nge nsofu, kabili apangile akantu akanono nga
kakoswe. Nomba, ninani uwabako ukweba Lesa ifyakucita no
musango wakucitilamo? Acitilafye munshila Yakwe Umwine.
62 Kabili Alapanga impili. Alapanga ifiswebebe. Alapanga ba—
ba bemba. Alapanga amalungu. Alapanga umusango umo uwa
cimuti, icimuti cakosa, ifimuti fyangashi, kabili—kabili nefyaba
ngefyo. Alacita ifyo.

63 Alipanga abantu abapusana. Alatupela, cila umo, icifulo
icaibela. Kabili icimuti cangashi tekuti cibe icimuti hickori.
Icimuti ca hickori tekuti cibe icanganshi. Takuli nangu umo
uwingabula icifulo cobe, kabili taufwile waesha ukubula icifulo
ca muntu umbi. Pantu, iwe uli muntu umo, kuli Lesa, kabili
Lesa alikwata ubukabilo bumo pali iwe. Ena efyo akupangile
ifyo. Mutila, “Mulandu nshi Acitile ico?” Alikwata amaka
ayakalamba. Alikwata umulandu ico cena cabela muli iyo
nshila.

Lelo tulesanga ukutila bonse twacingililwa ne Cebo.
64 Mu muulu, tulolesha pa mibili ishifwa. Baibele ilanda
ukutila nangufye ulutanda lumo lwali pusana ukufuma ku
lunankwe. Kwaliba Sirius neshapusana shimo. Kabili Mars na
Jupiter, shonse shilya ishapusana pusana, shaliba ishapusana
ukufuma kushibiye. Akasuba kaliba akapusana ukufuma ku
mweshi, kabili no mweshi ukufuma ku ntanda. Kabili kwaliba
ba Malaika, pamo pene neba Serafi naba Kelubi, kwabili ba
Malaika naba Malaika bakalamba, mu—mu mishinku. Kabili
nangu mwisonde lipya ilili nokwisa, ishamfumu ishape sonde
shikaleta ukucindikwa kwashiko mu mumusumba.
65 Tuli nokuba lyonse muli iyo nshila. Pantu, Lesa te kampani
ka Sears na Roebuck Harmony House. Ena ni Lesa wafintu
ifingi. Alapanga cimo muli iyi nshila, na cimo muinankwe. Lelo
lintu tule Mubombela mu nshila iyo Lesa atupangilamo, nokuba
abansansa, nokwikala kunuma ya Cebo Cakwe. Kabili iyo e
nshila Lesa acitilemo ico.
66 Lelo lintu twasanga ukutila umulwani aingile mu Cebo, kuli
ici, ukubomba kwaminwe ukwakwa Lesa, alikonawile. Kabili
ico bwino bwino fye eco alecita nomba. Ena alepula ukupita
mu mulimo wa maboko yakwe, umulwani efyo aba, ukwesha
ukutupanga i Cisaka ce Sonde icama Chalichi. Kabili umuntu
alikwata…Mulandu nshi, umuntu alafilwa ukusuminishanya
capamo kuli umo no munankwe, tuli nokulenga shani isonde
lyonse ukusuminishanya capamo no muntu? Kabili lilya line fye
imwe mwacita ico…
67 Natukwata Umo untu tufwile twaikala nankwe
mukumfwana ukusuma, uyo ni Lesa. “Kabili mukutendeka
kwali i Cebo, kabili i Cebo cali pamo na Lesa, kabili i Cebo cali
ni Lesa.” Kabili i Cebo caikalilila Lesa, kabili lyonse cili nokuba
Lesa, pantu Lesa aba mu Cebo. “Kabili i Cebo capangilwe
umubili nokwikala pakati kesu,” mu Muntu u Mwana wakwa
Lesa.
68 Nomba tulesanga ukuti, cilya panuma Asangile ici
icakwampanya cikalamba, camoneke kwati, ngacakutila
cali niwe na Ine, kabili kuti twabika ilya nshita nokubomba,
ifwe ngatwalifumishepo icintu nokucilekafye caba ceka, lele,

tefyo caba na Lesa, Talefwaya umulimoWakwe ukonaulwa. Uko
ekutemwa kwakwa Lesa. Emulandu kalemba atile:

Bushe ifwe na inki kuti twaisusha bemba,
Kabili uko amakumbi yapangwa ifyakufimba;
Kabilli umupeti onse pe sonde icilembeleo,
Kabili umuntu onse ukuba kalemba wa
mulimo;

Kuti alemba ukutemwa kwakwa Lesa
mumuulu

Kuti kwakamya bemba yauma;
Nangu bushe umufungilo kuti wasenda fyonse,
Nangula wingafungululwa ukufuma kwi
kumbi ne kumbi.

69 Moneni ukutemwa kwakwa Lesa! Panuma yakupona kwa
muntu kabili kumumbo aiswile iciibi ku mulwani, kabili
nokwisamo nokumonaula, nokubika ifwa muli ena, nangu
cibe ifyo Lesa takabile cena ukuba ifi icacimfiwa. Aikile
nokucitampa nakabili. Ali nokupanga ulya muntu nakabili.
70 Abikile Adamu mu cipangano, “Ulecita ici, kabili te ici; ici,
kabili te cilya; tekwikatako iyo tekukumyako iyo, tekusondako
iyo.”
71 Lelo tulesanga ukutila, lintu Atampile nakabili, Atampile
pamo—pamo na Abrahamu. Kabili muli Abrahamu, Atampile
na ena mucipangano cakukana bikapo nangu cimo. Tekuti
“ngolefwaya.” “Ninkwata. Ine nincita ico kale. Ninkupala, iwe
no lubuto lobe, nefyaba ngefyo, panuma yobe.” Cali cipangano
icabula ukubikapo nangu cimo Atampile pamo na Abrahamu,
nomulimo wa maboko Yakwe nakabili, kabili nomba pamo
ne cipangano Cakwe icabula ukubikapo nangu cimo. Nomba,
lintu twasanga ukutila, Aiminine pali Abrahamu nokumupela
icipangano, ukwabula ukubikapo nangu cimo, pamo no bulayo.
72 Nomba Aishile ku fikolwe, naifwe twakonkapo, mu
Cipangano Cakale, nga fintu twakonkapo. Pano Alangishe
umulimo wa mufula Wakwe. Nomba natukwata Abrahamu,
Isaki, Yakobo, Yosefe; ifikolwe fiine.
73 Nomba, Abrahamu aiminineko ukubomba kwa cicetekelo,
icicetekelo, pantu Abrahamu ali cicetekelo. Alikwete icitetekelo
icikalamba, pantu, “Tafuminepo pa bulayo bwakwa Lesa,
ukupitila mukukana cetekela.” Lintu, ifwe kuti twatila, “ilyo
ifintu fyashupa,” nafyonse ukumwimina, ena atwalililepofye
ukwikatilila kuli Lesa.
74 Nomba natukwata Isaki, ulya uwali umwana wakwe
uwatemwikwa, uwaiminineko ukutemwa, pantu, Abrahamu
ukuba icakupashanya icakwa Lesa, nga fintu Isaki apelwe mu,
Kutendeka 22, tulesanga ukutila asendele inkuni pa muulu
wa lupili, kabili ne cintu conse calangishe Kristu, ukumukupa

Ena. Kabili nomba sukusuku wa mpaanga aishile nokupelwa
mucifulo cakwe.

Nomba cilya cali cicetekelo, nokutemwa.
75 Kabili Yakobo, ico icipilibula “uwa bucenjeshi,” kabili uyo
ni kabepa. Kabili tuleiluka ukutila umweo wakwa Yakobo icine
cinewaiminineko ukusenamina, pantu kwena kwali kusenamina
kwakwa Lesa, mu nshita yonse, pamo na Yakobo.
76 Nomba kwaishile Yosefe. Tapali nangu cimo icabipa
ukulola kuli Yosefe. Ena aali umo uwapwililika. Kasesema
wakwa Lesa uwaishile pakati kababwananyina bakwe. Kabili
ali uwapatwa, apabula umulandu, kabili bamushitishe.
Kabili munshila yonse, umweo wakwe wali cinshingwa ica
mweo wakwa Yesu Kristu. “Aishile ku Bakwe, na Bakwe
bene taba Mupokelele.” Nga fintu Yosefe bamupatile kuli
bamunyina bakwe, bamuposele mucilindi, ukutontonkanya
ukutila nabamwipaya; bamusendele, nokuya musansabika
kukuboko ukwa kulyo ukwakwa Farao. Kabili lintu afumine
pa cipuna balishishe ipenga, ukwishiba ukuti, ikufi lyonse lyali
nokufukama, kabili kuli Yosefe.
77 Tulesanga ukutila Yesu ali nokushitikwa mupepi no
mutengo umo wine Yosefe bamushitishepo. Bamufumishe
ukufuma—ukufuma mucilindi; kabili nokunina ukuya mu
Muulu; nokwikala ku kuboko ukwa kulyo ukwa kwa Lesa.
Kabili lintu Akafuma pali cilya i Cifulo, “Ipenga lili nokulila,
nekufi lyonse lili nokufukama, nolulimi lonse luli nokulanda
kuli Ena,” ukupwililika.

Cilya cali cicetekelo, ukutemwa, ukusenamina,
nokupwililika.
78 Nomba ukubomba ukwa mubili kukabapo, kuli ici icabaswa
icikalamba. Apangile ukubomba kwa mubili ukupitila muli
bakasesema. Bakasesema ebali ukubomba kwa mubili.
79 Nomba mukulekelesha kwaishile umutwe uwa uyu umubili
ukalamba, ico icali ni Kristu Umwine palwakwe. Bonse
bakasesema basobele palwaEna. Konse ukubomba ukwamufula
kwalandilwe palwa Ena. Ukufuma mwibala lya Edeni, ukufuma
kuli ilyaine inshita ilyo Atampile, “Ndi nokubika ubulwani
pakati kalubuto lobe nolubuto lwansoka.” Kabili tulesanga
ukutila Atampile palya, kabili aishile ukupitila mu—mu fikolwe
ukuya muli ba kasesema, kabili nokufumina palya. Nakabili
pa muku umo Amwene ukulangishiwa Kwalwe Umwine, lintu
u Muntu umo afyelwe pe sonde, ukufuma mwifumo lya
mwanakashi, cilya cali Ciputulwa icacilapo pali fyonse icakwa
Lesa. Ali Mwana wakwa Lesa, Yesu Kristu. Umulandu Abelele,
nimukutila Ali mukupwililika i Cebo.
80 “Kukutendeka kwali Cebo, kabili Cebo ali pamo na Lesa,
kabili Cebo ali ni Lesa. Kabili i Cebo capangilwe umubili
nokwikala pakati kesu.”

81 Nomba tulemona icalangishiwe muli Ena cipandwa
icacilapo pali fyonse icapwililika. Ali uwapwililika nganshi,
nga Lesa, mpaka Atile, “Nga cakutila Nshilecita imilimo yakwa
Taata Wandi, tamufwile Mwancetekela. Nangula Ine…Ine
tekuti mu Ncetekele? Mucetekele imilimo, pantu yena ipela
ubunte kuli imwe, pali Untu Naba.” Nalitemwa ico. Mwamona?
Atile, “Ngacakutila mwakana Ukuncetekela…”

Batile, “Iwe uli Muntu we uleilenga we Mwine palobe
ukulingana na Lesa.”
82 Atile, “Nga tekuti Muncetekele, cetekeleni imilimo iyo
Ncita. Kabili ngackutila Nshilecita imilimo iya Uyo wa
Ntumine, nomba ninshi imwe tamukwete insambu nangu shimo
Ukuncetekela.”
83 Eico efyo umwina Kristu onse, ileelo, afwile akwata bulya
ubunte bumo bwine. Ngacakutila muli ici Cebo calaiwa icakwa
Lesa, imweo yesu nga yakana ukulinga nokukumanya bwino
bwino ifyo i Cebo calanda, nomba ninshi tatwakwata insambu
ishakwiita palwesu abena Kristu ngacakuti tatwafyalwa cipya
cipya nakabili. Yesu atile, muli Marko 16, “Ifi ifishibilo fili
nokukonka bonse abacetekela.” Mwamona? Tekutila “bena
limbi; lelo bena bafwile ukucita; bena limbi bali nokucita.”
Bali nokucita ico. Ulya e Kabasa uwa tupangile. Ico e Chalichi
icaputulwa. Uyo e—uyo e Mubili wakwa Kristu.
84 Nomba tulesanga ukutila ca Mulangishe mukupwililika.
Kabsa nomba alikwete i Cebo icalangishiwe mu Cipandwa
icacilapo pali fyonse nakabili, aitile Umwana Wakwe, Lesa,
Emmanuele. Tontonkanyenifye, ukuti uMuntu uwaipele nganshi
icakutila Lesa ailangishe Umwine eka mulya, muli ulya mubilo,
kabili Aishileba, Ena na Lesa ukuba Umo. “Ine na Taata Wandi
twaba Umo. Taata Wandi aikala muli Ine. Ncita lyonse cilya
icisekesha Taata.”
85 Ngacakutila umwina Kristu ileelo kuti akwata ubunte
ubwaba ngefyo? Kuti Waba icipandwa icacilapo pali fyonse
muno mwine mu Yuma, mu mumusebo. Ngacakutila uli
mwanakashi kawasha kulya kunuma yacakuwashishamo, iwe
ucili uli icipandwa icacilapo pali fyonse icakwa Lesa, lintu
watila, “Ncita cilya lyonse icisekesha Lesa,” kabili isonde lyonse
kuti lyamona u—umulimo wakwa Yesu Kristu uulelangwa muli
iwe.
86 Calilandwa ukutila, panshita imo, golide wakale,
ilyo tabakwete umwakusungulwila. Ba…Balebula golide
nokumufula, kafula kuti, ba Mwenye munshiku shakubalilapo
lintu Arizona alifye mu bwaice bakwe. Balefula golide
mpaka kafula amona icakulangwa cakwe cine muli golide.
Balefula fyonse ifyela, ifiko, ifyalamba, fyafumako kuli yena,
mpaka kafula amona icakulangwa cakwe camoneka mucilola,
alefulafye ukufumya.

87 Nomba ifyo efyo i Mbila nsuma icita. Abantu abengi nganshi
tabafwaya ukupilibulwa nokubomano. Ukuba, ico ichalichi
cilekabila munshita yabushiku ni ulya umusuma, uwamicitile
yakale, Mupashi wa Mushilo ukuma ukufumya, ifyo mwisonde
ne fintu ifya mwisonde. Ifyo efyo Pentecosti alekabila muno
nshita ya bushiku. Ifyo efyo utubungwe twesu tulekabila muno
nshita ya bushiku, nicilya icisuma, imicitile yakale, golide
ukumupilibula nokumufula, mpaka isonde lyonse lya umwa
ukufuma muli ifwe, na Yesu Kristu alangwa.

88 Lekeni nkwate ili bumba linono ilya bantu muno muli ino
nshita ya bushiku, ukubamukupwililika abatontonkanishiwapo
na Kristu, kabili ne myeo yabo uyabikwa kuli Kristu. Ine kuti
nacita ifingi neli ibumba linono, nangu Lesa kuti acita ifingi,
ukucilapo, neli ibumba linono ilya bantu pano, ukucila pafyo
wingacita pamo na conse Icisakaca cama Chalichi ice Sonde
ku Bufumu bwakwa Lesa. Umuntu umo ukucimba mu maboko
Yakwe mu kupwililika, ico eco Lesa akabila.

89 Lelo,mwamona, tatuli abafwaya ukwikala tondolo nokuleka
Ena ukuma kuli ulu lubali, nalulya lubali, ukufumya ici
ukuposa, ukufumya cilya ukuposa, ukufumya ili lyano ukuposa,
na lilya, nokuleka Yesu Kristu ukulangwa muli ifwe. Tulamona
ubunkolanya ubwingi. Twalikwata ifitunshi tunshi ifingi.
Twalikwata ifingi ifyakusekesha ifya mwisonde, mpaka
ichalichi calufya ubusuma bwaciko kubantu. Nipa mulandu
wakutila Mupashi wa Mushilo alifumamo, necintu cimo cimbi
ecaisa ingilamo. Ico nacilungama, mwe fibusa.

90 Nalyumfwa ubunte, ba Pentecosti abakale, ifyo bakwete
ukulongana kwamapepo mubushiku bonse. Bashifwe naba
ninefwe, amakumi yane, imyaka amakumi yasano iyapitapo,
bapepele ubushiku bonse. Abantu balibapatile, mu misebo.
Kabili tuletontonkanya, ileelo, nga cakutila umuntu onse
tatupampanshishe pakubeya, mulandu nshi, ninshi palipo icintu
cimo icilubene pamo naifwe. “Akalanda kuli imwe lintu abantu
bamilandila ubusuma.” Ali uwasulwa uwakanwa ku bantu,
kabili ifwe nifwe cipasho Cakwe. Ameni.

91 Ico tulekabila ileelo ni kumo ukutuntulu, ukulongana
kwa cine, kumo ukuwamya, ukufumafye ku cintamba napa
ulolesha pa fintu, ing’anda yonse ukuba iya wamishiwa, na
Lesa, ukufula, ukulangisha i Cipasho cakwa Kafula, i Mbila
nsuma ukushimikilwa mumaka aya kubuka kwakwa Kristu. Ico
nacilungama.

92 Iyi imbila iinono iya bwikashi iyo twakwata iyabapo, kabili
nokupampansha uyu umo pa cipeya, kabili nokupanga uyu umo
ukuba dikoni, kabili ulya umo umukalamba, nangu icintu cimo
icaibelako pali ico, fyonse fibili fikansa fya calo. Bushe ico bwino
bwino ecacitike ku Nicaea, ku Rome? Tulefwaya ukufumako

kuli ifyo fintu. Bu Methodisti, bu Baptisti, bu Presbyteriani, bu
Pentecosti, na fyonse, tufwile twafumako kuli ifyo.
93 Ifikansa fya calo tafyaba mu Chalichi. Mupashi wa
Mushilo Eufwile abula i Chalichi, kabili tekusala kwa fikansa
fya calo ukwakutila uyu ninani kabili uyu ninani. “Lesa
abikile mu chalichi bamo abatumwa, bamo bakasesema, kabili
bamo bakafundisha, ba kasabankanya ba mbila nsuma, naba
kakumba.” Te bantu ukubasala mulya. Lesa ababika mulya,
ukupitila mu bwite ubwaMupashi waMushilo, ukulongana kwa
mapepo, no kubika amaboko, kabili nokwikala ku cinso cakwa
Lesa.
94 Lelo, ileelo, twalilenga ubwikashi bukapepa ukufika pa
ncendempaka cabafyemupepi kwati fikansa fyacalo, palwafiko,
ukutila kwangalafye mu filonganino fyesu. Twaba…Umo teti
asonte kuli umo umbi. Bonse tuli bamilandu. Mulya kuti
mwasanga bamo abaume aba cine na banakashi aba cine.
Lelo ubwafya bwakutila, ifyo Ndetontonkanyapo, ifwe kubafye
kulubali ulu—ulunono nganshi, abantu aba cine abo abafwaya
ukucetekela kabili abafwaya amaka yakwa Lesa. Kwaliba
abengi abaletwamo ukupitilafye mu micitile ya bwikashi,
“Ukuba, uyu muntu umusuma. Ena muntu umusuma.”
95 Twalikwata ama chalichi ayasuma. Tulakula ama chalichi
ayasuma, kabili ama chalichi ayawama ukucila ifyo twakwete.
Ico nacilungama. Tapali icintu nangu cimo icabipa ukulola kuli
ico. Mfwaya ukumona ichalichi ukuba ica tunguluka.
96 Lelo, munyina, kuti Nafwaya ukumona cena caba ica
tunguluka mumaka yakwa Shikulu ukucila ukutunguluka
mufintu ifya mwisonde. Bweleleni ku Mbila nsuma nakabili!
Bweleleni ku maka yakwa Lesa! Bweleleni ku pentecosti, i…
kwati nga fintu icakubalilapo cali. Lelo, mwamona, ubwafya
bwa ico buli, tatufwaya ukusenda uko ukumaulwa.
97 Imwe kuti mwalanda icintu cimo palwa cintu cimo, kabili
imibele imo iyabipa iyo chalichi cilecita, nangu—nangu icintu
cimo ica bwikashi, palya pene kukusula, baisala ne fibi. Iwe
tekuti wingile mukati, mwamona, pantu nabakwata ukulongana
kabili iwe bakulesha ukwingila. Tabalefwaya iwe nakabili.
Batila, “Iwe walipena. Amano yobe nayafulungama.” Lelo apo
cena cili EFYA SOSA SHIKULU, ico tacisakamika kuli ine
ico umuntu uuli onse engalanda. Cisenda amaka yakwa Kristu
ukupilibula umuntu. Cisenda amaka yakwa Kristu ukusunga
umuntu.
98 Kabili nga fintu Yesu alandile pa nshita imo, “Tontonkanya
pe tunda. Kabili cibe Ndelanda kuli imwe ukutila Solomoni,
mubukata bwakwe bonse, tafwele kwati nga umo.” Solomoni,
mubukata bwakwe bonse, ali—ali ica kumonapo ica maka.
Tapali ukutwishika. Ali cintu icikalamba kwi sonde, kabili
umuntu umukalamba ku cinso cakwa Lesa. Lelo umwingila

wakwa Solomoni tawakwete umweo muli wena. Yalifye
ciputulwa ca nsalu, limbi ica fundilwe ukufuma pa numa
ya mpaanga. Lelo, lelo itunda lyalikwete umweo.
99 Ico tulefwaya ileelo Mweo wakwa Kristu mukati kesu.
Uyo euwamya; te kunse, inteneshi iyo bapilibula, nangu digri
yakwishiba ifyamano, nangu icintu cimo. Cena cisenda amaka
aya kwa Kristu uwabuka ukutupanga ifyo tufwile ukuba.
Lesa takwata ubutantiko bumbi ukucila ukuleka Mupashi wa
Mushilo ukutungulula nokuteka mu Chalichi.
100 Oh, mwe Lesa, Ena ali apakalamba mucipasho cakwa Lesa,
mpaka Ena na Lesa bali Umo. “Ine na TaataWandi twaba Umo.”
Oh, owe! We kwikala ukwali, kuli Lesa ukwikala muli Ena,
ukutila umweo Wakwe onse wapombelwe muli Lesa. Emulandu
wine cena cabelele icipandwa icacilapo pali fyonse!

Satana aishile kuli Ena.
101 Cila nshita Lesa atontonkenye ukutila Alikwete icipandwa
icacilapo pali fyonse, Satana alingilemo. Ena aingile muli
Mose, kabili aonawile amafunde. Lelo lintu aishile kuli ici
Icipandwa icacilapo pali fyonse, ico cali kusala kwakwa
Lesa umwine. Ameni. Aali—Aali Mulashikile kabela. Cena
tacamucitile icisuma nangu cimo. Aikele uwacine kuli Lesa,
ilyo Lesa aloleshe pali Ena noku Mumona ukutila alyeshiwe
inshiku amakumi yane mumatololo, nga Mose. Pantu, bonse
balya bantu bali Mulangishe. Ifunde lyalitobelwe. Lelo ilyo
aishile, Satana, umukalambawakubila, no kwesha ukuMwesha,
asangile ukutila tasangile Mose kulya. Iyo, mukwai. Ena
apunkile pamalaiti amakana yasano ayo ayaocele amapindo
yakwe ilyo atolweke ukulwisha ulya Umo.
102 “Calilembwa,” Atile. Mwamona? Adamu alifumishepo. Lelo,
Yesu, Adamu wa cibili, cilya Icipandwa icacilapo pali fyonse ico
caiishile, kuli Kalubula, Atile, “Calilembwa, ‘Umuntu takekalile
pamukate weka, lelo ku Cebo conse icifuma ku kanwa kakwa
Lesa.’” Kulya Ena alikwete Icipandwa icacilapo pali fyonse. Ee,
mukwai. Alandile icintu cimbi. Atile, “Cena pamo calilembwa,
‘Wilaesha Shikulu Lesa obe.’ Fuma pano, Satana.” Kwaliko
Icipandwa icacilapo pali fyonse. Ni cinshi ico Ena acitile?
103 Te kutila, “Ndi nokweba chalichi candi. Ndi nokukwata
abakalamba bacitungu ukucita ifi-na-ifi. Ba bishopo bali no
kucita ifi-na-ifi.”
104 Atile, “Calilembwa.” Ico eco Abikile Adamu Wakwe
uwakubalilapo kunuma, kabili aliwile, na Satana ali conawile.
Lelo ena tekuti onaule uyu Umo, temulandu ifyo acitile.
Icakutila, mpaka ena…
105 Lesa atile, “Uyu e Mwana Wandi uwatemwikwa. Mumfweni
Ena. Ifintu fyonse, Napela ifintu fyonse kuli Ena. Imwe,
mumfweni Ena.” Bena bali Umo. Bena bali Umo wine. Lesa
aikele muli Ena, ukulenga Ena ukuba Lesa, Emanuele, pesonde.

Ena aali Umwana wa mpaanga uwapwililika, oh, Icipandwa
icacilapo pali fyonse icapwililika icakulubula. Cena casekeshe
Lesa, kanshi, kwati ni Michelangelo, Ena aali uwaputwamo
nganshi nomweo Wakwe. Tulesanga mu…
106 Ninkwata Amalembo ayalembelwe pano. Marko 9:7, nga
mulefwaya ukucibelenga. Ilyo…Cena Lupili Lwasansama. Ilyo
Ena aali pamulu palya pa Lupili Lwasansama, tulesanga ukutila
kulya kwamoneke Mose, kabili kulya kwamoneke Eliya.
107 Kabili nomba, icintu cakubalilapo mwaishiba, umutumwa
Petro aali uwaputwamo nganshi, mpaka atile, “Natukule
insakwe shitatu apa. Twalapangafye utubungwe tutatu
ukufuma muli ici. Ifwe twalapanga ifilonganino fitatu: cimo
cakwa Mose, cimo cakwa Eliya, kabili cimo Cenu.”
108 Ilyo ena acili alelanda, kwaishile ishiwi ukufuma muli lilya
ikumbi. Lyatile, “Uyu e Mwana Wandi uwatemwikwa. Ine ndi
uwasekelamo nganshi na Ena, Ine nala Mupuma pamulandu
wenu. Mumfweni Ena. Ena ali nokulanda.”
109 “Alashilwe pafya bupulumushi fyesu. Afwantilwe
pamampulu yesu.” Ena aali Umwana wa mpaanga, Umwana
wa mpaanga wakwa Lesa, Ilambo ilyapwililika. Takwatalile
akubako nangu umo uwaikele nga Ena, takwatala akuba nangu
umo ukufika pano uwaikele nga Ena. Ena aali Cipandwa
icacilapo pali fyonse icapwililika, icalingene ne Cebo cakwa
Lesa bwino bwino.
110 Lesa mukutendeka apele i Cebo Cakwe, iciputulwa ca ino
nshita, kuli cilya iciputulwa, ica cilya iciputulwa.
111 Palya epo abantu babelelekwa nganshi no kufulunganishiwa
ileelo. Bena baleesha ukukula icintu cimo ico cacitike amakumi
yane, imyaka amakumi yasano iyapitapo. Ifwe tuli…Ico cali—
ico capelwe kuli ilya nshita.
112 Busuma nshi cinga cita kuli Mose ukwisa ne—ne mbila
yakwa Enoki? Busuma nshi cingacita kuli Mose ukwisa ne—
ne mbila yakwa Noa? Busuma nshi cingacita kuli Yesu ukwisa
ne—ne mbila yakwa Mose? Mwamona? Kabili busuma nshi
cingacita kuli Wesley ukwisa nembila yakwa Luther? Busuma
nshi cingacita kuli ba Pentecosti ukwisa nembila yakwaWesley?
Mwamona ico Ndepilibula?
113 Cena calitantikwa umu muli Baibele, kabili tufwile
twaishiba inkulo na ora, kabili finshi filiko ifyesu. Kabili
apo epo tulefilwa ileelo. Tulebelenga ifintu fyonse ifyashala
lelo tatulebelenga Baibele. Buno e bushiku ubo tulingile
ukwikalamo. Buno e bushiku ubo Lesa atubikamo. Lekeni
tuloleshe mu Cebo.
114 Ulya e musango bafililwe ukumona Yesu, balya ama
Fariseo, naba Seduke, ba bena Herodi, utubungwe utwapusana
pusana utwa mubushiku bulya balicipampamike, kabili

balicipampamike umupwilapo, takwali inshila yakubutukilamo,
bena efyo batontonkenye, lelo ilyo Ena aishile, Ena mucine cine,
Ena ali uwapusana kuli bonse efyo batontonkenye. Ali umunono
umukote, Umuntu uwapetama uwafyalilwe mumulimba, pamo
ne…afwile ukuba u Mwana wa mucani, kabili nefintu fyonse
ifi.
115 Lelo, nomba, Ena aishilefye munshila Amalembo yalandile
ukuti Ena ali nokwisa. Kabili bena balibelele ifyoMose alandile,
kabili Mose alandile pali Ena. Atile, “Ukuba, nga mwalishibe
Mose, nga na Munjishiba. Mose alandile palwa Ine.” Kabili
nalyo line balifililwe ukucimona. Balifulunganishiwe nganshi
muntambi shabo, mpaka bafilwa ukucimona. Lelo, mulemona,
Ena taishile ukubalanga tulya utubungwe utwa bulya bushiku.
Ena taishile mukulangisha bukapepa bwamutubungwe.
116 Ena aishile mukulangisha Taata, kabili Taata ewali i Cebo.
Ameni. Nomba Naumfwa uwabukapepa icine cine. Ena aishile
mukulangisha i Cebo cakwa Taata. Lesa atile Ena akaba kulya,
kabili ulya Ena aali palya, Iciputulwa icacilapo pali fyonse
icapwililika ica mulimo uukalamba uwakwa Lesa. Oh, owe! Ali
ukulangisha ukwapwililika Ukwakwe. Alangishe ifintu fyonse
ifyo—ifyo Lesa alandilepo. Alangishe ifyo Adamu alandile palwa
Ena. Ena alangishe ifyo bakasesema bonse balandile, ifyo
ifikolwe fyonse fyalandile. Ifintu fyonse ifyo Alandile, Aali
ukufikilisha kwa Cebo. Ifipasho fyonse fyalifikilishiwe muli
Ena. Ee. Aishileba Yehova uwa mu Cipangano Cipya. Ena ali
ni Yehova wa mu Cipangano Cakale. “I Cebo nomba,” ico icali
mu Ntumba ya Mulilo, “calengelwe ukulangishiwa nokwikala
pakati kesu.” Yehova wa mu Cipangano Cakale aishileba Yesu
uwamu Cipangano Cipya. Ena aali icipasho icapwililika icakwa
Lesa.
117 Oh, nga Chalichi ileelo kuti calangishafye cilya Chalichi
icantanshi, ilyo Mupashi wa Mushilo wawile pa Bushiku bwa
Pentecosti! Ngo mwina Kristu ileelo kuti alangisha! Ifwe tuli
ibumba ilya sakanishiwa, kufyo bena bali.
118 Nacipita, ilyo nacilaisa ileelo, Nacilalolesha, pakwisa kuno,
kuli imo iya ishi ncende ishinono isha Casa Grande, nangu
shimo ishi ncende ishinono kuno, Nacimona ukutila kwaciba—
kwaciba ibala lyabutonge, ifimpusa fyapusana pusana. Bafwile
bakwata ifyakupusha umwela, icakupompelako amenshi kulya,
ukuti fitwalilile ukukula. Mulandu nshi? Tafifwile ukuba palya.
Iyo mucituntulu. Lelo, lolesheni kufimuti ifyakale, yena tekuti
iloke pamyaka isano kabili fyena kuti fyaba nomweo. Kabili
nga cakuti imwe mwafilwa ukubika amenshi pali ico panshiku
ishinono, nacena cili nokufwa. Mwamona, cena tecakubalilapo.
119 Ulya e musango twabelamo. Bafwile ukutupampansha,
nokutupela ififulo ifikalamba muchalichi, nokutupampanta,
nokutwita ici, ico, nangu cimbi.

120 Ukuba, bena abena Kristu bakubalilapo bali abakosa.
Tabalesakamana uwalebapampansha panuma. Bena balangishe
Yesu Kristu, nganshi, icakutila batile…Batontonkenye ukutila
bali—bali abatutu kabili abashasambilila. Bena tabaile
kusukulu likalamba, kabili tabakwete degri iya kukoleji.
“Lelo balyumfwile ukutila bali pamo na Yesu.” Ico eco bakabila,
abena Kristu ileelo, kuposako amano ukutila mwaba na
Yesu. Palibapo icintu cimo pali iwe, icapusanako. Ninjishiba
ukutila ico tacili…Ico cintu icishatemwikwa ukulanda, lelo
tatulelolesha pakulumbukwa. Abena Kristu tabalefwaya icintu
icaanguka.
121 Nkashi umukalamba muchalichi candi imyaka yapitapo,
aleiminina nokwimba ulwimbo:

Bushe Mfwile ukusendwa ku mwesu ku Muulu
Pa busanshi ubwa anguka ubwamaluba,
Ilyo bambi balwile ukuti bengapoka icilambu
Kabili baobele mumimana yamulopa?

Iyo, Ningile ukulwa nga cakuti Ndi nokuteka.
122 Muletontonkanya ifyo mwingacita nga mwali kuno kabili
ifintu fyonse fyali ukususha Yesu Kristu, nga imwe mwalikele
munshiku Shakwe. Imwe muleikala kulya, munyinane, nkashi.
Ico nacilungama. Ena acili i Cebo. Lolesheni ifyo fyena
filenyanta pali Cena ileelo. Lolesheni ifyo bena baleesha
ukucampanya Cena, nokwikatanya Cena, kabili nefintu fyonse
ifyaba ngefyo, pamo nesonde. Iminina. Bula ubobe—bula
ubwiminishi bobe pali Yesu Kristu ne Cebo Cakwe. Wileka
nangu cimo cicingilile ico. Ikala uwalungama pamo na Cena.
123 Nga fintu umwaume umukote umu China, aishile kuno
ku Arizona na California, imyaka yapitapo. Talelemba nangu
lishiwi limo ilya Cingeleshi. Tacishibe. Nga mwamutwalila
ifyakucapa. Namwishiba fintu alecita? Alikwete utupimfya
utunono utwamapepala, tapalembelwe nangu cimo.
Alelepulafye kalya akapepala nokukupela akaputulwa kamo.
Nomba ilyo wabwela, ako akaputulwa kakapepala kalingile
ukulingana nakapepala kakwe, nga teifyo tawali nokupoka
ifyakucapa watweleko. Ico cawamishapo. Kuti wakopolola
ishina, lelo tekuti umubepe apo pena, pantu ako akaputulwa
kakapepala kafwile kalingana bwino bwino nakapepala kakwe.
124 Ulya e musango Lesa apangilemo icipangano Cakwe nao.
Ifyakupitamo fyesu tafyaba ukupashanya icisumino cimo,
icishilano cimo, icilonganino cimo ica chalichi, lelo cena
kupashanya i Cebo cakwa Lesa, Yesu Kristu. Cisuma. Ilyo twaisa
kuli Kristu, lyena Kristu alatusenda. Ali Mulepawile pabili,
pa Kalbale. Iciputulwa ca cena Alimishe, nokwikala kukuboko
Kwakwe ukwa kukulyo, ico icali umubili. U Mupashi, Alishile,
nokuubwekesha pano ukupangamo Nabwinga u Wakwe. Kabili

kulya ukwishiba kumo kwine ukwali muli Kristu kulingile
ukuba muli ifwe.
125 Ena aali—Ena aali mucine uwapwililika nganshi mpaka
Asekeshe Kabasa, noku Musuba nganshi mpaka Amumine
Ena pa Kalbale. Oh, owe! Nomba tule Mumona nga fintu
Amalembo yalanda, Iciputulwa icawamisha icakwa Lesa. “Ifwe
tule Mumona uwapumwa, ukuumwa, nokucushiwa na Lesa.”
Ico palya Cipandwa icacilapo pafiputulwa fyonse ifyashala. Nga
fintu Angelo apumine icakwe, ico ecalengele…
126 Nga cakuti Aikele umweo uusuma, Ena aali nga bamo
abantu abo abashimikila imbila nsuma yakusekesha abantu
ileelo, “Ena aali ni kasesema.” Ena aali ni kasesema, lelo Ena aali
uwacila pali kasesema. Ena aali ni Lesa. Ena aali ni Emmanuele.
127 Kabili nomba nicinshi ica Mulengele filya fine, kuli ine, i—
Icipandwa icacilapo pali fyonse ifyashala kuli ine na kuli iwe,
nipamulandu Lesa ali Mupumine. Ena a Mumine pa Kalbale.
Nga cakuti Ena tapuminwe…Te mulandu nibanga abafwa
Abushishe, ifyo Ena ashimike, ifyo umweo Wakwe uukalamba
wali, ifyo ukulanda Kwakwe kwali, Ena alishininkishiwe kulya.
Ena aali uwasekeshiwa nganshi, Lesa aali, mpaka Ena ali
fye Umuntu eka uyo uwatalile iminina pesonde ukutila Lesa
kuti auma pamulandu nabashalako muli bena. Ulya Umo
uwapwililika apuminwe pa bashapwililika. Ifibumbwa fyonse
ifyaponene, ukupitila muli Adamu, fyalilubwilwe ukupitila
muli Yesu Kristu. Icipandwa icacialpo pali fyonse icakwa
Lesa calishipikisha ubwesho. Musango nshi Ena acitilemo ico?
Ku Cebo. “Calilembwa, ‘Umuntu tekumukate weka akabela
nomweo, lelo ku Cebo conse icifuma kukanwa kakwa Lesa.’”
128 Oh, wecibusa umwina Kristu, fwala icakucinga icabulwi
conse icakwa Lesa. Wilaiminina kunuma nelyano ilinono
ilyafisumino fimo, nangu icintu cimo ico waimininapo. Fwala
icakucinga icabulwi conse icakwa Lesa ilyo mwaya mukulwisha
umulwani, nga filya Shikulwifwe acitile. Alangishe ico ifyo
umwina Kristu wanenuka kuti acimfya Satana ne Cebofye.
Alikwete amaka, Ena nga ali mupumine Satanamumusango uuli
onse Alefwaya ukucita, lelo Ena tacibomfeshe cena. Abulilefye
i Cebo nokumucimfya Naco. “Calilembwa. Calilembwa.” Ukuli
konse, “Calilembwa.” Eico Alicimfishe Satana ku Cebo cakwa
Lesa.
129 Nomba, cilya cali Icipandwa icacilapo pali fyonse
icapwililika kabili Lesa ali Cumine. We cilangililo Cena
cali! We cintu icituntulu we! Landeni pacipandwa cakwa
Michelangelo ica—ica kubasa kulya, kuli Mose ukumwa pa
kulu? Baibele itila, “Uyu Muntu alyonawilwe pamulu wabantu
bonse. Ena alyonawile nganshi mpaka Ena tamoneke ngo
mwana wa muntu. Alyuminwe. Alilashilwe. Aali mulopa
mulopa. Alifulilwe.” Ena…Ifintu fyonse ifyo fingacitwa.

Ena amonekefye kwati mwi—mwina uukalamba uwa Mulopa
namafupa, fileendela capamo. Tamoneke nokumoneka kwati
muntunse, ilyo Atintile cilya ukuya pamulu pa Kalbale. Lesa a
Mupumine ifwe. Cilya e cilenga Ena ukuba Icipandwa icacilapo
pali fyonse icapwililika.
130 Oh, ifyo Na Mutemwa, ukwishiba ukutila Acitile ico
pamulandu wandi, ukwishiba ukutila Acitile ico pamulandu
obe. Musango nshi ifwe—musango nshi ifwe twingaipashanya
nacena? Takuli nangu umo uwingaipashanya nacena. Takuli
nangu umo uwalinga ukuipashanya nacena. Ifwe twali kuno
ukwabula isubilo. Ifwe ukwabula Lesa. Ifwe ukwabula inshila
nangu imo iyakulubulwa. Cila umo uwafyalwa kukukumana
kwamwaume nomwanakashi, kabili twalifye nokulipila
umutengo. Lelo Ena alishile, Ulya uwapwililika, kabili aali
uwapwililika nganshi kabili uwasekelamo nganshi mpaka Lesa
amumine Ena pamulandu wa iwe na Ine.
131 Nomba, mupepi nemyaka amakana yabili, Lesa aleesha uku
Muputwila icipandwa icacilapo pali fyonse icakwa Nabwinga,
icitwa i Chalichi. Ico nacilungama. Musango nshi Lesa acitialmo
ico? Ena acita ico kunshila Yakwe iishatala pilibuka, i
Cebo. Lesa tatala pilibula inshila Yakwe. Uuli onse, kuti
mwacita ico. Mulapilibuka. Ndapilibuka. Inshita ilapilibuka.
Isonde lilapilibuka. Lelo Lesa tapilibuka, Ena alipwililika. Ena
tapilibuka. Kabili umusango Ena acitilamo icintu icili conse
umuku wakubalilapo, Alacicita cila nshita mumusango umo
wine.
132 Apuswishe umuntu inshita imo pantu alilapile. Ulya
e musango akapusushishamo umuntu nakabili. Alyundepe
umuntu umo pantu alikwete icicetekelo. Ali nokundapa
uukakonkapo pamulingo umo wine. Tapilibula inshila Yakwe,
pantu, mwamona, Ena alaiteka kabili Ena wa Muyayaya. Ena
aba uwakwishibila libela fyonse, uwaba konse konse, uwaishiba
fyonse. Ena ni Lesa. Kabili eico Ena tafwile ukwipusha umuntu
onse amano. Tafwile ukulolela mpaka Asambililapo nafimbi.
Takabila digri mupya. Alipwililika. Kabili na onse digri, kabili
naconse icintu Ena apanga mukubalilapo, ukupanga Kwakwe
ukwakubalilapo kwatwalilila ukuba cimo cine umuyayaya.
Cena tekuti cipilibulwe. Oh, ifyo Ndi uwansansa!
133 Kabili ilyo Apangile iciputulwa icacilapo pali fyonse i
Cakwe icantanshi, Amubikile kunuma ya Cebo. Ilyo Apangile
Icipandwa icacilapo pali fyonse i Cakwe icabubili, Aali i Cebo.
Ameni. Aali Cebo; te kunuma yaCebo. Lelo, Ena aali i Cebo. Lesa
tacinja ubutantiko Bwakwe. Ico bwino bwinofye eco Atampile
ukucita nechalichi Cakwe icakubalilapo pamo, ne Cebo.
134 Nomba, Lesa, i Cebo, mukutendeka, Ena aali umuntungwa
ukufuma kuli bonse abashala, ifintu fyonse ifyashala, bonse
abantu. Nomba, Nshilelanda ici ukuti mpusaneko. Lesa

nikapatulula. Bushe mwalishiba ico? Mulelanda pakwisa
pamo? Lesa nikapatulula. Ena alacita ico mucituntuntulu. Ena
alapatula abantu Bakwe ukufuma kwisonde. Ena apatwile
Israele, icalo Cakwe. Ena aleesha ukupatula ichalichi Cakwe
ukufuma kwisonde, lelo ichalichi cifwaya ukutwalililapofye ne
sonde. Lelo abantu Bakwe bacili abapatulukako, ukupatulukila
kuli Ena. Ena ni Nani? Cebo.
135 Musango nshi umuntu engakwatilamo ulubatisho lwa
Mupashi wa Mushilo, kabili Mupashi wa Mushilo ewalembele
Cebo, kabili nomuntu alikwata ulubatisho lwa Mupashi wa
Mushilo kabili akana i Cebo? Musango nshi Mupashi wa
Mushilo muli imwe engakanina i Cebo Cakwe umwine ico
cabikilwe kuli imwe? Ine tekuti ncumfwikishe. Cena cilingile
ukusuminishanya pamo ne Cebo. Kabili ngo mupashi wenu muli
imwe taulesuminako kuli cila bumo pabulayo bwakwa Lesa na
“ameni,” kuliko icintu cimo icalubana.
136 Munyina Fred Sothmann nangu umuntu umo muno muno
bushiku, alumbwile ukutila, “Yesu Kristu cimo cine mailo,
ileelo, no muyayaya.” Ena e Cebo. Ico, mucine. Ena lyonse
aba cimo cine, mwamona, kabili umupashi wenu ulingile
ukusuminisha kuli ico na “ameni.”
137 “Oh, Ena, mumusango umo Ena aba.” Mumusango onse, Ena
aba cimo cine mailo, ileelo, no muyayaya.
138 Nomba tulemona ukutila Lesa atendeke uku Mupanga
ukuba—Nabwinga wakwa Kristu. Eico…Kabili Nabwinga
alingile ukwishibikwa na Ena kabili muli Ena, pantu cena
cilundwa Cakwe. Nomba, Nabwinga cilundwa Cakwe. Ena aba
icilundwa Cakwe. I Cebo ca bulya bushiku, Nabwinga esa
mukuba iciputulwa ca cilya Cebo, pantu cena ni Kristu. Nomba,
namucetekela ico? Tulingile ukuba muli Kristu. Muli Kristu,
tulingile ukuba abakwa Kristu, muli Kristu, iciputulwa cakwa
Kristu.
139 Umwanakashi ni cinshi, ilyo asenda umwaume, nangu
umwaume asenda umwanakashi? Ulya umwanakashi alingile
ukuba iciputulwa cakwe. Bena tabali nakabili babili. Bena bali
umo.
140 Kabili ilyo Lesa na Kristu baishileba umo, Bena bali Umo.
Pantu, Lesa aali Cebo, kabili Cebo apangilwe umubili. Umubili
ne Cebo baishileba Umo. Kabili ilyo ichalichi caisaba Nabwinga
wakwa Kristu, Ena ne Mbila nsuma fyaba cimo cine.
141 Musango nshi imwe mwingalandila, lyena ukutila, “Inshiku
shafisungusho shalipita”? Kuti mwalanda shani, kanshi ukutila,
“Taba cimo cine mailo, ileelo, no muyayaya”? Kuti walanda
shani ukutila “Filya fintu fyamutumwa nangu umusambi, nangu
umuntu umo uwamubushiku bumbi,” ilyo muli iciputulwa ca
Ena?

142 Ilyo, Alandile ukutila, “Imyulu nesonde fikapita, lelo i
Cebo Candi tacakatale filwa.” Nga palwa Kusokolola 22,
ilyo Apwishishe ukulemba i Buuku? Atile, “Ndepela ubunte
ukutila ngo muntu uuli onse akalundako icebo cimo, nangu
ukufumyako i Cebo cimo ukufuma muli Cena, iciputulwa cakwe
cikafumishiwa ukufuma mwi Buuku lya Mweo.”
143 Musango nshi tukesa ku Muulu, lyena, ukutila, “Ukuba,
Nalicetekela ici, lelo Nshacetekela Ico”? Imwe mulingile ukuba i
Cebo conse, pantu imwe muli ciputulwa Cakwe. Ulya e musango
Lesa aleesha ukupanga i Chalichi Cakwe ileelo, te ku cisumino.
Kabili bena baleesha ukutupatikisha muli ico, mwebantu.
Imwe kuti mwacimona ukwisa. Icilembo cili pacibumba.
Tacapose akashita twalaswa tube i Chalichi ce sonde. Kabili
ichalichi conse cili nokuponena muli ico, nangu ukushipikisha
ifilecitika. Ukuba, bushe muli abaiteyanya ukushipikisha ico?
Tamulingile ukucicita pamulandufye wakutontonkanya ukutila
cintu icalungama.
144 Mulingile ukukwata Kristu muli imwe, pantu cilya i Cebo
ca Muyayaya, kabili cilya Cebo e cikamwimya nakabili. Imwe
mwaba iciputulwa ca cilya Cebo. Imwe mwaishibikwa ne Cebo.

Ilelo, muletila, “Ndi mwina Kristu.”
145 “Cilonganino nshi wabako?” Ukuba, ico tacakwatapo nangu
cimo icakucita nobwina Kristu.
146 Cena cilifye bwino ukukwata ifilonganino. Nshisusha ico.
Lelo, mwamona, ico, ifyo efyo abantu baba…Abantu abengi
batilaNdalepaula ifilonganino, Ndafipanta. Ine nshicita ico. Iyo,
mukwai. Ifilonganino, fyena filifye bwino. Ico cabafye kwati
kubomba ukusuminishanya, nangu icintu icili conse nga ico.
Lelo ilyo waleka, pantu watila, “Ndi mwina Kristu pantu Ndi
wakuli ici na ici ichalichi,” ico tacilepilibula icintu nangu cimo.
Ufwile ukuba uwakwa Kristu, kabili Kristu e Cebo. Kabili
inshita ishingi filya filonganino fyaba ukutali nganshi ukufuma
ku Cebo nga fintu Akabanga kaba ukufuma ku Masamba.
147 Mulingile ukwikala na ico Cebo, pakuba Nabwinga. Nga
cakuti mwaba mwaba Nabwinga, mwaba mu Cebo, kabili ne
Cebo caba muli imwe. Kabili i Cebo icalangishe Lesa ukupitila
muli Kristu, cilangisha Lesa umo wine ukupitila muli imwe.
Ameni. Ameni cipilibula “cibe ifyo fine.” Eico, cibe ifyo fine. Ine
nalicetekela ukutila ico Cishinka. Iwe ufwile waishibikwa pamo
na Ena.
148 Nomba, nga Ndi nokuba umwina America umwine mwine,
nga Ndi nokuba umwikashi uwacine uwa cino calo, Mfwile
naishibikwa na cena. Mfwile naba fyonse ifyo ena aali,
uwalungama nangu mucilubo. Ningile ukuba fyonse ifyo
aali, uwalungamika nangu uwacilubo; fyonse ifyo atalaba,
uwalungamika nangu uwacilubo. Mfwile naishibikwa neci icalo,
nga Ndi nokuba umwina America. Bushe ico nacilungama?

Mubukata bwakwe nangu ifyansoni fyakwe, ubuntungwa nangu
ulubingu, fyonse fintu aali, Ningile ukuba kapanga wa cishifwa
cakwe. Ningile ukwiminina nge cilundwa. Ifintu fyonse ena
aba, Naliba. Ifintu fyonse ifyo ena atalileba, Naliba. Fyonse
ifyo akatalaba, Ningile ukuba uwakumako kuli ena. Ico
nacilungama.
149 Tontonkanyenifye pali ico pama mineti ayanono. Nomba,
ukuba ico, ngomwinaAmerica…Nalacifisha kuli imwe, icakuti
mube abashininkisha ukutila mwacimona, ilyo Ndeisala.
150 Ukuba umwina America, Mfwile naishibikwa nefintu fyonse
ifyo ena atalile citapo. Nomba, Nafikile pa Plymouth Rock,
pamo na—pamo nefikolwe. Nali pa Plymouth Rock pamo naba
Lebeshi. Nali kulya pamo na bena. Na endele na Paulo Revere,
inshita imo iya bushiku, ukusoka ino nko iya balelisha. Nali
nokuba, nga Nali umwina America.

Mwatila, “Oh, Munyina Branham!”
151 Loleleni pali miniti. Baibele itila, mu Ba Hebere chapitala
7, ukutila, “Levi uyo uwapokelele icekumi, apele icekumi,
pantu ena aali mumusana wakwa Abrahamu ilyo akumenye
Melkisedeke,” wishi wakwa wishi wakwa wishikulu, kabili
capendelwe kuli ena. Ilyo umwishikulu wamwishikulu wakwe
aali mumusana wakwe, ilyo Abrahamu apele icekumi kuli
Melkisedeke, Lesa alicipendele. Bushe Alicitile ico? Ico
nacilungama.
152 Fyonse ifyo icalo cili, Ine efyo naba. Ico nacilungama. Eico,
Nafikile pa Cilibwe ca Plymouth. Naninine pamo na Paulo
Revere.
153 Naabwike Umukonko wa Forge, wali pali ulya mumana
wamenshi makasa pamo na George Washington. Nali umo uwa
balya abashilika abena America abo abashakwete insapato
nangu shimo, ukwenda ukulwishanya naba British. Amakasa
yandi yalitalele lulya lucelo, ilyo Nafimbile amakasa yandi.
Nalimwene Washington aisa ukufuma mumatololo, uwabomba,
ukufika mumusana, ukufuma mukupepa ubushiku bonse. Nali
kulya ilyo ico cacitike.
154 Naiminine na Stonewall Jackson, ilyo ukulwisha kwali
ukukalamba nganshi. Ilyo ifita fyakukapinda kakukuso
fyatuminwe kulya, batile, “Ifita fyonse nafitobaulwa.”

Atile, “Alikwi Jackson?”
155 Atile, “Ena naiminina kwati cibumba ce libwe.” Naliminine
pamo nankwe kulya; umunono, umuntu uwamenso yamakumbi
makumbi.
156 Balimwipwishe inshita imo ukutila, “Kuti mwaiminina
shani ilyo ukulwisha kuli ukukalamba nganshi?”
157 Umuntu uwaicefya nganshi, apantile ulusapato lwakwe,
nga ifyo, atile, “Ine nshinwa amenshi mukanwa kandi, mpaka

Ndetotela Lesa Uwamaka yonse.” Naiminine pamo nankwe
mukushininwa kwakwe. Naiminine pamo na Stonewall Jackson.
Ico nacilungama.
158 Eko nali ku Malila Yamakabe ayaku Boston. Nalibafwileko
ukuposa Amakabe yama Britishi muli bemba. Nali nokuba,
ukuba umwina America. Ee, mukwai. Ee, mukwai. Nalembele
Ukubilisha kwa Buntungwa, na Thomas Jefferson. Ine
nalilishishe Imbelu ya Kulubuka, mu Cikungulu pepo pa 4,
mu 1776.
159 Nalishibikwa mufyansoni fyakwe ifyakucinja, lintu
munyina alwishishe munyina, kabili taata ukulwisha umwana
wakwe. Mfwile naishibikwa mufya nsoni fyakwe, cimo cine nga
fintu Naishibikwa mubukata bwakwe. Ico nacilungama bwino
bwino.
160 Nali pa Cishi ca Wake ilyo balya bonse abashilika balufishe
imyeo yabo. Nalibamwene balecita ico. Nalibamwene ilyo
basendele Icishi ca Wake. Naafwilishe ukuninika imendela pa
Guam. Mucine.
161 Fyonse fintu aali, nafyonse efyo atalile citapo, fyonse fintu
aba nomba, Ndelanda necilumba ukutila Ndiciputulwa cakwe,
pantu Ndi uwansansa ukuba umwina America. Bushe tamuli
abansansa?
162 Ukuba umwina Kristu, Ningile ukuba cimo cine. Alleluya!
Ee, mukwai. Nga Ndi mwina Kristu, lyena Nalishimikile Imbila
nsuma nokusoka pabupingushi ubuleisa, na Noa. Ee, mukwai.
Nali iciputulwa ca cena kunuma kulya, mulya. Nali iciputulwa
cabunonshi bwakwa Lesa.
163 Nali na Mose pacimpusa icalepya. Nalitamfiwe ukufuma
mu Egypto na Mose. Nalibutukile mumatololo, kabili Nali
nankwe palya pacimpusa icalepya. Naumfwile ishiwi Lyakwe.
Nalimwene ubukata Bwakwe. Nalimwene i Ntumba ya Mulilo
kunuma muli cilya cimpusa kunuma kulya, icalelanda na Mose.
164 Nali nankwe pali Bemba Wakashika ilyo yaiswike.
Nalimwene i Ntumba ya Mulilo yaikala pa Lupili lwa Sinai.
Nalilile mana mumatololo nokunwa ukufuma kucilibwe
icauminwe. Alleluya! (Nshileumfwa amakumi yasano nafisano
ino ine nshita.) Ameni. Ee, mukwai. Nalilile mana mumatololo,
nabana aba ba Hebere kunuma kulya mumatololo. Kabili
Nalinwine ukufuma kuli cilya icilibwe cimo cine icauminwe.
165 Naiminine na Yoshua lulya lucelo ilyo alemona ifibumba fya
Yeriko, kabili amwene u Muntu naiminina. Afumishe ulupanga
lwakwe nokubutukila muku Mukumanya, atile, “Bushe Uli
kulubali lwesu, nangu Uli pamo nabalwani besu?”
166 Atile, “Nine Kapitao wa mulalo wakwa Shikulu.”
Nalimwene Yoshua aposa ulupanga lwakwe panshi. Nafukeme
na Yoshua ilyo Na Mufukamine, Mushika wakwa Shikulu

uwamulalo Wakwe. Namwene ifibumba fya Yeriko fyapona
panshi, pakulisha kwepenga.
167 Namwene Yoshua, atiila, “We kasuba, iminina shilili. Kabili,
we mweshi, iminina pali Ajaloni. Wisela.” Namwene akasuba
kaiminina shilili, kabili umweshi tawafililwe ukupela ulubuuto
lwauko. Nalimwene fyonse filya ifyalecitika.
168 Nali na Daniele mucilindi cankalamo; nabana baba Hebere
mwilungu lya mulilo.
169 Nali na Eliya, kunse kulya ilyo isonde lyonse lyamukene,
kabili Ahabu naba Yesebele babo bonse nemishishi yabo yonse
iyabeyewa nefintu ifya bulya bushiku, bapenti babo nabapauda,
ifintu fyonse ifyasendele ichalichi. Naliminine na Eliya,
ukulanda imbila ukutila yalisanguluka kabili tayakoweshiwe,
pa Cebo cakwa Lesa. Alleluya! Naikele pamo nankwe pa Lupili
lwa Kameli ilyo aiminine eka kunse kulya. Nalimumwene
ukupepela umulilo ukufuma kumuulu.

Nali na Davidi ilyo aipeye Goliati. Ubukata kuli Lesa!
170 Ukuba, nga Ndi mwina Kristu, Naishibikwa muli fyonse
filya. Ningile ukuba iciputulwa ca cena. Ee, mukwai.

Naseseme na Esaya mubushiku bwakwe.
171 Nali na Yohane pa Yordani ilyo amwene inkunda ileisa pali
Ena. Naiminine na Yohane pa Yordani.
172 Nali Mumwene ukundapa abalwele; ukubusha Lazaro;
ukubusha umwana mwanakashi wakwa Jairusi ukubwelela ku
mweo nakabili, panuma yakufwa. Nalimwene ico.
173 Naishibikwa pamo na Ena mumfwa Yakwe. Nafwile
pamo Nankwe lintu Afwile pa Kalbale, kabili Nabukile
nakabili pe Pasaka ulucelo pamo na Ena, mumaka yakubuka
Kwakwe. Ndi nte pali cena muno bushiku. Nafwile pamo
Nankwe pa Kalbale, nabushiwe pamo Nankwe pe Pasaka.
Alleluya! Ukuba ulubali Lwakwe, Ine mfwile naishibikwa
pamo na Ena. Ine nalilangishiwe na Ena mumfwa Yakwe. Ine
nalilangishiwe na Ena mukucula Kwakwe. Ine nalilangishiwe
na Ena lintu ifilonganino fya Mukene. Nalangishiwe na Ena
lintu ba Mutamfishe ukufuma mwitempele, lintu bena baeseshe
ukumuposa, uku Mufumyapo. Nali pamo Nankwe kulya.
Nali pamo Nankwe mumfwa Yakwe, ukubuka pamo Nankwe
mukubuka.
174 Kabili Nali nomwanda umo namakumi yabili ilyo baninine
ukuya pamuputule wapamulu. Ee, mukwai. Nalisangilweko kuli
cilya icimwela icikulu icaishile ukufuma ku Muulu. Nalandile
mundimi nabasubwa pa Bushiku bwa Pentecosti. Alleluya! Ine
nali palya pantu Nalishibikwa pamo na Ena. Ubukata kuli Lesa!
Ico nacilungama. Nashimikile na Petelo, muMilimo ya Batumwa
2. Oh, Nashimikile na ena palya.

175 Nashimikile na Paulo pa Lupili lwa Marsi, kucinso cakwa
kasusha. Ee, mukwai. Nali nokuba.
176 Nali na Yohane pa Cishi ca Patmos. Namwene icimonwa
ca Kwisa Kwakwe. Na…Na—Namwene Luther, Nali nankwe
mulya mukucinja.

Nali na Wesley.
177 Kabili nomba Ndi muno mu Yuma, mu Arizona. Alleluya!
Ninjishibikwa muno bushiku, muno muli ino Stardust Motel,
nebumba lya bantu abacetekela icintu cimo cine. “Kabili nomba
natwikala capamo muncende sha mu Myulu muli Kristu Yesu.”
Alleluya! Ndelolela Ukwisa Kwakwe mubukata, shimo muli ishi
nshiku. Ukwishibikwa na Ena!

Mu mweo, Alintemenwe; mumfwa,
Alimpuswishe;

Mukushikwa, Asendele imembu shandi
ukutali;

Mukubuka, Anungamike ukwabula umutengo
umuyayaya:

Ubushiku bumo Aleisa—oh, we bushiku
bwabukata!

178 Ine nomba naishibikwa mu lubatisho lwa Mupashi wa
Mushilo; te cintu cimo kunse uku mumusebo, icintu cimo
imyaka amakumi yane iyapitapo. Nincikwata nomba line,
ubukata namaka yakwa Lesa, ukulekelelwa kwamembu. Na
Mumona aundapa abalwele, aisula amenso ayapofula, ukumona
Ena ukulandila libela ifintu, ukubelenga imitima ya bantu.
Naishibikwa pamo na Ena mubupyungishi Bwakwe pali buno
bushiku. Ubukata kuli Lesa! Nalishibikwa pamo na Ena,
pakupusuka muli buno ubushiku bwakushalikisha. Ndesubila
ukuba iciputulwa ca ulya Nabwinga umukalamba uyo uleisa
shimo muli ishi nshiku.
179 Te mulandu ifyo isonde lingalanda, bena kuti batwita
“ukufulungana, nganshi, nangu ba Beelzebabu, nangu
abafulungana,” fyonse ifyo balefwaya. Ncili ndefwaya
ukwishibikwa na lilya ibumba. Ncili palya pene. Ndeshala
palya pene. Ine nafyelwe palya. Ndefwaya ukwikala kulya.
Ine lyonse nkaba kulya, pantu Lesa alimbikile kulya. Naba.
Nashile ichalichi candi, mukwisa ishibikwa nebumba lyaba
kakunkuluka wamushilo. Ndi umo pali bena. Ndi uwaishibikwa
pamo nabena.

Batila, “Billy, nauleka ukutontonkanya bwino.”
180 Nalimo Nalicitile ico, lelo Nalisangile amano yakwa Kristu.
Nalisanga i CeboCakwe, ukusangaUkubapoKwakwe, ukusanga
ukutila Ena aba cimo cine mailo, ileelo, no muyayaya! …
nshilesakamana ifyo muntu umbi aletontonkanya palwa cena.
Uyu nine. Nine wine ningile ukupanga ukwishibikwa kwandi.
Ine naishibikwa pamo na Ena, ukupitila mu Cebo cakwa Lesa.

Atile, “Ifi fishibilo fikakonka abo abacetekela.” Ndi uwansansa
ukutila Nalishibikwa muli cilya. Ee, mukwai.
181 Namwishiba, kalisha wakalimba incenshi, inshita imo,
mwalyumfwa ilyashi, balikwete akalimba akakale kabili
balikashitishe, balefwaya ukukashitisha, kabili tapali nangu
umo uwalefwaya ukukashita. Batile, “Ninani uuli nokupela
dolla? Ninani uuli nokupela dolla nacitika?” Mukulekelesha,
“Ukuya umuku umo, ukuya imiku ibili, dolla nacitika.”
182 Mukulekelesha umwaume umukote uwamishishi yamfwi
aishilefuma mwibumba. Mwalilishiba ilyashi. Akabulile,
nokutila, “Lekeni nkasende.” Abika ulubani pakakulishishako,
nokukalisha imiku iinono. Abantu batendeke ukulila. Ifilamba
fyatendeke ukukonkoloka pamenso yabo, nga ifyo.
183 Kabili ilyo bacitile ico, kashitisha alikabulile nakabili, atile,
“Ninani uwalapanga umo,” atile, “ama dolla ikana, amakana
yabili, amakana yasano?”
184 Bupusano nshi bwalipo? Incenshi, umo uwakeshibe, umo
uwakakulile, alishibe ifyakufumyamo muli kena ifyalimo.
185 Kabili ilyo lyonse tuleesha ukuleta amachalichi yesu
ukufumamufisumino nefilonganino, tatwakatalecita ico. Lekeni
Kakula Uwaishibisha uwabantunse, Uyo uwapangile umuntu
mucipasho Cakwe umwine, Uyo ulemukulila Ena Nabwinga
pacintu cimo cine, lekeni ukulisha kwakakulishishako Kakwe
akwa Mupashi wa Mushilo kome pali ici Cebo mumutima wenu
inshita imo, kabili cena cikaba icilangililo cesu icawamisha.
Te mulandu amachalichi yanga ayo mwayako, kabili ni
yanga amashina yaba mwibuuku, cikabombela Yesu Kristu
ukucila amachalichi yonse, nefilonganino, nefisumino, kabili
amachalichi yamwisonde, notubungwe, mwisonde lyonse.
186 Alepanga Nabwinga. Ee, mukwai. Aleputula ifipimfya
nomba, ukuputulako isonde. Oh, ukuilunda kuchalichi,
nefisumino, nefilonganino, nefishilano, fyonse filingile
ukuputulwa ukufuma ku Chalichi; amatontonkanyo yabo
ayafyakukonka, bucaibela bwabo, amasambilisho yabo nefintu.
Bweleleni nokuleka Shikulu asende icakulishishako. Lekeni
Shikulu amimye mumaboko Yakwe, alishe i Cebo, nokutila,
“Yesu Kristu aba cimo cine mailo, ileelo, no muyayaya.”
187 Tileni, “Ameni, Shikulu. Mpangeni, mumbeni, mpangeni ine,
Shikulu, ifyo ningile ukuba.” Elyo kukaba icintu icapusanako.
188 Nomba, “Nga Naimishiwa ukufuma pesonde, Nkatintila
abantu bonse kuli Ine.” Ee, mukwai.
189 Ena alemiputula nomba, ukumiputula ku Cebo Cakwe
epela, ukuputula ifisumino fyonse nefishilano nefintu fyonse,
ukutaluka ukufuma kuli imwe, ukwesha ukubwekela kuli
Nabwinga uwa Mwana, iciputulwa icawamisha cimbi,
iciputulwa ca Cebo. I Cebo.

190 Yesu alifililwe ukusenda icifulo. Muleibukisha ilyo
babelengele bulya bushiku mwibuuku? Ena abelengelefye
iciputulwa cabusesemo, ashile ifyashala ifya cena kunshiku
shakulekelesha. Ifwe tulingile ukusenda cilya iciputulwa.
191 Eico, mwamona, Ena aliputula, afwaya ukuputulako i
Chalichi, nga filya Acitile ku Mwana, nga fintu Acitile kuli
Nabwinga na Shibwinga. Ukuba Nabwinga Wakwe, iwe ufwile
ukuba ulubali Lwakwe. Teciputulwa cacisumino, te ciputulwa
cachalichi, te ciputulwa cacilonganino, lelo iciputulwa Cakwe.
Ukufumishiwa mumibele imbi, tekuti ibombe. Mulingile
ukuputaulwa ukufuma ku Cebo. Isonde ukuputulwako ukufuma
kuli imwe, kabili lekeni i Cebo cikalefye muli imwe.
192 Kabasa Umukalamba ashintilile pali imwe, ukusumina
ukwiminina nokulenga imwe mupangwe mumibele yafifwaikwa
Fyakwe ifyo i Cebo Cakwe cifwaya. “Munshiku shakulekelesha
Nkapongolwela u Mupashi Wandi pabantu bonse. Abana benu
abaume nabanakashi bakasesema.” Kristu e Cipandwa icacilapo
pali fyonse icaishibikwa ica Cebo ukulengwa umubili. Imwe
mwalipushiwa ukuilangisha mwebene muli Ena, ku Cebo cimo
cine, ukuba icipandwa icacilapo icakwa Nabwinga.
193 Nomba, bamunyina, Lesa alikwete Icipandwa icacilapo pali
fyonse lyena, ukupela kwisonde, nomba Alefwaya icipandwa
icacilapo pali fyonse ileelo. Bushe uli uwakabila? Bushe
uli uwaiteyanya, cibusa wandi umwina Kristu? Bushe muli
abashininkisha mucine ukutila umweo wenu ulelangishiwa
nganshi kuli Kristu, te mulandu ifyo isonde lilelanda? Bena
batila, “Nauleka ukutontonkanya bwino. Naupena. Waile
nokuilunda kuli lilya ibumba lyaba kakunkuluka wa mushilo.”
Wilaposako amano kuli ico.
194 Nga tawapusuka mucituntulu, kabili uli muli ulya Mubili,
kabili i Cebo cakwa Lesa caba muli iwe nokuilangisha Icine
ceka, kabili no Mweo wakwa Yesu cilelangishiwa ukufuma muli
iwe; munyina, nkashi, wicita ico. Nshilesakamana ifyo waba,
kwishiba kwa musango shani uko wakwata, lekeni cilya i Cebo
cilangishiwe muli iwe cila bushiku, pantu Lesa, muli shino
nshiku shakulekelesha, alebula Nabwinga uwa Mwana Wakwe,
Yesu Kristu.

Natukontamike imitwe yesu.
195 Mwe Shifwe uwa mu Myulu, umusango uwakalabana
nganshi kuntanshi yebumba lyabantu abamano. Ukusambilila
kwandi kwalili-…takwalinga, mwe Shikulu. Ndepepa ukutila
Mupashi wa Mushilo ukalamba uli nokubika aya mashiwi
mumitima yabantu, ukutila bali nokumona ifyoNdepilibula, nga
cakuti tekuti bakutuluke inshila mputawilapo ifintu, Shikulu.
Lelo, mumutima wandi, Nde—Ndemona ifyo Imwe mwaba—ifyo
Imwe muleesha ukucita.

196 Ndecetekela, mwe Taata, Nabwinga alingile ukuba
iciputulwa cakwa Shibwinga. Ena afwile aba cimocine nga
Shibwinga, pantu ena aba ulubali Lwakwe. Ena tekuti abe,
tekuti abe Nabwinga Wakwe mpaka aba iciputulwa Cakwe.
Kabili ico icipandwa ca Cebo, ileelo, icitila Aba cimo cine mailo,
ileelo, nomuyayaya.
197 Uluseke lwa ngano ulo lwaikele inshita imomwisonde, kabili
lwaponene pamushili, lwaimine mucipasho caluseke ulwaile
mumushili. Kabili, mwe Shikulu, pa Bushiku bwa Pentecosti
kwaishile i Chalichi icikalamba icali nokwisa. Kwaishile uluseke
nalumbi ulwa ngano, kukupangwa Shibwinga na Nabwinga
uwabushiku bwakulekelesha.
198 Twasangile ukuitila, lwena lwaponenemo, kuli Ena,
pamyaka ikana limo. Ukufuma kukabungwe ka Nicaea, lwena
lwalebola mumushili.
199 Bakasusha balembele ibuuku ilitwa, Lesa Uwaba
tondolo, “Ico kuti caleka abana banono ukufwa, nokwipaiwa
kunkalamo, nokocewa. Kabili ababulwi baipeye abena Kristu,
nokuboca pafimuti.” Nga ulya umuntu alikwetefye ukwiluka
kwabumupashi!
200 Ilya ingano ifwile yabola mu mushili, lelo yamenene
nakabili, te mumibele ilya yaililemo. Yena yaile mu mimonekele
ya lubuto lwa ngano, lelo, lintu lwaishilemena, lwena lwalikwete
amabula, nge ngano iinono ilya iimena.
201 Mukulekelesha yena yakulile, ukufuma muli Luther ukuya
muli Zwingli, nokuya pe samba, kabili mukulekelesha ukufika
kumpupunga. Lwena lwaicinjishe palwa lukomunshiku shakwa
Wesley. Lwamoneke kwati panono nge ngano, kabili nokucilapo
pafyo amabula yacitile. Lwena lulebwelela kuli lwena ulwine
nakabili.
202 Nomba tulesanga ukuti, lwaisa kula, ukuba ulubuto,
ukumonekafye mupepi kwati ni lulya lwine ulutuntulu lumo.
Kabili nga cakutila iwe kuti waikilako nokutinta icipaapa
ukubwesha, uli nokusanga ukuti lulya ulubuto ulwa ngano
ulwa kubalilapo talukwete ulubuto muli lwena nakalya, cena
cipaapafye, ibula. Shikulu, ukupuputulwa kukalamba ukwa
Pentecosti kulya ukwafumine, lwena lwali nokuba muli ilya
nshila, Shikulu, ukucingilila i Ngano ilyo ileisa. Lwena
talwakwete incende uko Lwena lufwile lwaya.
203 Nomba, Taata, natwishiba ukutila tusenda ifintu ukupitila
mucifyalilwa, pantu Imwe nimwe mwapangile icifyalilwa.
Mwalubwile isonde: ukupitila munshila Mwabatishishemo
lyena, munshiku shakwa Noa, panuma yakushimikila kwakwe;
Mwaponeshe u Mulopa wa Mwana pesonde, ukulisangulula
lyena kuli imwe Mwebene; kabili mu nkulo iikalamba iili
nokwisa, mukukusha, Imwe kabili muli nokoca lyena no mulilo,
ukoca ifintu fyonse ifya mwi sonde ukufumyapo. Nga fintu

Mucita ku mwina Kristu, Mulamupususha: mulamubatisha;
mulamushisha; nomba mwawamya isonde ukufuma pali ena,
kabili mwamubula ena ngo Wenu, ukupitila mukubika Mupashi
wa Mushilo muli ena.
204 Twalishiba ukutila iyi ngano yaisa ukupitila mukutantikwa
kumo kwine. Icifyalilwa conse cibomba cimo cine. Nomba,
Shikulu, lintu twamona icipaapa cilefumako ku Lubuto, caya
muli bulisonde, O mwe Lesa, fikilisheni ukutila shilya imbuto
shili nokuba…I—icipaapa cifwile cafumako, pakutila imbuto
shingaba Mukubapo kwa Mwana. Ndeumfwa ukwisa kwa
kubika fyonse, Shikulu. Tapali nokupita inshita. Kabili nomba
icakwimya icikalamba cili nokusenda Nabwinga Wakwe mu
bukata, Mukubapo ukwakwa Lesa.
205 Napepa, Taata, ukutilaMwalapala cila umo pali ifwe. Lekeni
twibukishe, Shikulu, ukutila iyi ni nshita yesu. Ifwe limbi
teti tukwate ubushiku bumo ubwa mailo. Ileelo e nshita yesu.
“Ileelo, panuma ya nshita iitali, lintu waumfwa i Shiwi Lyakwe,
wikosha umutima obe.” Shikulu Lesa, Nshibeshibe aba bantu.
Nga cakutila palipo uuli onse pano, uubulishe ici, fikilisheni
muno nshita ya bushiku ukutila balapokelela umwisulo uwakwa
Lesa, kabili nokwisushiwa na Mupashi wa Mushilo. Fikilisheni
ico, Taata.
206 Nomba ne mitwe yesu iyakontama, ne mitima yesu iya
kontama, pamo. Bacibusa, Njeleleniko munshila mputawilamo
imbila. Ine—Ine ndepepafye ukutila Lesa alamilangisha ico
Nacipilibula. Nomba, nga cakutila…Nshilefwaya nangu umo
ukulolesha. Kontamikenifye imitwe yenu. Nshilefwaya…Onse
untu iwe wingaba, nga cakutila tauli uwashininkisha ukutila
umweo obe…
207 Nomba, mwamona, cila kumo uko ukutantikwa, cinshi
ico bacitile? Baile mukabungwe. Cinshi ico Cacitile? U
Mupashi wafuminepo, ukuya kuli umbi. Lilya linefye Luther
baampene pamo; Waile mukulungatana muli Wesley. Wesley
baampene; Waile mukulungatana mu Pentecosti. Ba Pentecosti
baampene; nikwisa uko Waile? Pamofye nge Ntumba ya Mulilo,
yatwalililepofye ukuya.
208 Kabili abantu bamo, batila, “Ndi Pentecosti.” Ico calibafye
bwino. “Ndi wakwa Luther.” Ico cilifye icalungama. Takuli
nangu cimo icakulwisha ico.
209 Lelo, cibusa, cibusa, Ingano shena shiletwalililapo.
Twakwete uku pupulwa kumo ukukalamba. Kwena—kwena
kwasendele inshita iikalamba, ilyashi lyakale lilangisha
ukutila ukupuputulwa kusenda palwa myaka itatu. Uku kumo
kwasenda imyaka ikumi naisano, nangu ukucilapo, ukulongana
ukukalamba ukwa bundapishi, lelo kwena nakutatala nomba.
Lolesheni! Ukupuputulwa konse lyonse kuleta akabungwe
panuma yakuko. Mulandu nshi uku kumo takwabelele ifyo?

Kuli ibumba ilinono ilya ba bwananina ilya tampako pano pene
ku ncende kumo, ilitwa Imfulo Yakuntanshi, bena tabaleya
nangu kumo; baponenefye. Mulandu nshi? Yena ninkulo ya
Ngano, mwe fibusa. Yena ni Ngano. Palibapo ubupyungishi pe
sonde iyo yabafye kwati ni imo iyaingile mu mushili kulya kwi
shilya ku kutendeka, ukwishiba ukwine kwine ukwa pentecosti.
210 Ama chalichi yaleampana pamo. Kabili cimo cileesha
ukukula icikalamba ukucila icinankwe, nokukwata ba membala
abengi ukucilapo ne fintu, mutubungwe, panono panono.
Tulamona ico icakutila. Nine pentecosti. Twamona cena
cafumako. Lelo ni cinshi? Cena cifwile cacita ico, pakutila u—
u Mwana engafika ku Lubuto. Nga cakutila cena tacili palya,
mukubalilapo, nga cakutila tapali icipaapa ukushinguluka cena,
ninshi lwena talukwete incende ukwa kuya. Lesa apangile cena
icipaapa, mwamona, pamo nge taba, pamo nge ngano, pamo
nge cintu conse cimbi ico icifuma nokulila. Nomba, mwamona,
takwatala akuba akabungwe akali konse akatampa panuma ya
ici. Mulandu nshi? Tapali inshita nambi pali ico cimo. Tuli ku
mpela.
211 Kabili nga cakutila tauli bwino bwino apo ufwile ukuba,
kabili kuti watila, “Munyina Branham, nga cakutila Lesa
kuti aumfwa ipepo lyobe pa balwele, kabili Naumfwa ico
Shikulu acita mu bwasuko kwipepo…” Kabili walyumfwa
abantu bambi mwisonde ileelo, nimukupepa. Watila, “Ine…
Bushe kuti wampepelako, ukutila Ningapokelela ukwishiba,
Munyina Branham? Ine limbi tekuti nkumone nakabili.”
Ine tekuti nkumone. “Lelo pepa ukutila Ndi nokuba kulya.
Nshilecumfwa ukutila Nkabako kulya nomba. Lelo kuti
Nafwaya iwe ukumpepelako, ukutila Nkabeko.”
212 Nomba, ilyo umutwe onse naukontama. Imyako ukuboko
kobe, bushe kuti wacita ico? Shikulu akupale, akupale, kabili
iwe. Lesa amipale. Muli ili ibumba lya bantu, Ndetontonkanya,
bali amakumi yasano, limbi, nangu amaboko cine lubali na
yasano ayemineko.
213 Nomba, Wemutemwikwa Yesu, Niwe kapingula. Ifwe tuli
bakapyungafye. Napepa, Wemutemwikwa Lesa. Kabili—kabili
nga cakutila kuti Nasanga ukusenamina mu cinso Cobe, asuka
ipepo lyandi. Wacimona ukuboko konse kwaciba nakwima.
Nawishiba ico icaciba mu mitima yabo. Twacetekela ukutila
balashikwa ku Mweo. Kabili Satana, kwatifye mu nshiku
ishakwa Adamu, alesha ukusunga cilya icipandwa icikalamba
ukutila cimoneka. Lekeni cileshiwe munshita ino iya bushiku.
Lekeni u Mulopa wakwa Yesu Kristu wisalile ico, kabili lekeni
bena bengesa nge cipandwa icacilapo pali fyonse icakwa Lesa.
Fikilisheni ico, Taata.
214 Lekeni bena babe abaishibikwa mu Cebo cakwa Kristu.
Atile, “Kano umuntu afyalwa cipya cipya…” Lekeni bena

bapokelele kulya ukwishiba kwa kufyalwa cipya cipya.
Lekeni bapokelele ulubatisho lwa Mupashi wa Mushilo,
ukukusha kwa fintu fyonse ifya mwisonde. Bena tabalecifwaya
nakabili, Shikulu. Wamyeni lilya isonde ukufuma kuli bena,
kabili babikeni ngefipandwa ifikalamba ku menso ya bantu.
Fikilisheni ico, Shikulu, ukutila Imwemwingaba abasansamuka
muli iyi nkulo ya nshita ye bala mu nshiku isha kulekelesha
pano, ukulangisha icipandwa Cenu icacilapo pali fyonse ica
aba abaume nabanakashi, abalumendo nabakashana, balya
abacimya amaboko yabo. Fikilisheni ico, Shikulu.
215 Paleni uku ukupuputulwa kulecitwa mu musumba. O mwe
Lesa, Napepa ukutila umwaume onse no mwanakashi, abo abali
mupepi, balafika kuli kulya ukupututulwa. Kabili lekeni onse
pali bena esushiwe pamo na Mupashi wa Mushilo, kabili lekeni
ukupuputulwa kulya ukwa mibele ya kale kupite muli uno
umusumba uunono pano, mpaka abantu ukufuma ku ncende
yonse bali nokwisa. Fikilisheni ico, Shikulu. Tupeleni ifi fintu,
Taata, pantu twaipusha fyena mwi Shina ilyakwa Yesu. Ameni.
216 Nali Mutemwa. Nali Mutemwa. Bushe naimwe mwali
Mutemwa? Namwishiba, Paulo atile, “Nga cakutila Naimba,
Naimbila mu Mupashi.” Ndetontonkanya. Ndi munshila apatali
mukuba kemba. Lelo Ndetontonkanya fye, capamo, nga cakutila
tatutampile ulwimbo capamo, Nali Mutemwa. Bushe kuti
mwatupela apakwimbila, nkashi? “Pantu Ewabalilepo uku
ntemwa.” Namumfwa ico. Nibanga abalwishiba? Natumone
ayenu…Lwena ni lumo pa nyimbo shandi ishakale. Nalitemwa
ukwimba lwena. Nacilungama.
217 Nomba natukontamike imitwe yesu kabili twisale na menso
yesu, kabili natwimbe nomba, Nali Mutemwa.

Nali Mutemwa, Nali Mutemwa
Pantu Ewabalilepo ukuntemwa
Nokushite ipusukilo lyandi
Pacimuti ca Kalbale.

218 Natwiingwingwishe lwena. Ubushiku bumo imikolamfula
ikapita mumakumbi. Kukaba ukulila kwe penga. Abafwa muli
Kristu bali nokubuka. Oh, ifyo tukafwaya Ico nomba!

Kabili ashitile ipusukilo lyandi
Pa Kalbale.

219 Apo epo Aishileba Icipaundwa icacilapo pali fyonse kuli
ifwe.
220 Mwibukishefye, fyonse ifipandwa ifyacilapo pali fyonse,
ilyo tafilabikwa mu cikulwa caishibikwa, fifwile fyapita mu
cikulwa caba kasusha, muku balilapo. Bakasusha bafwile bamo
ngacakutila kuti bacisusha. Lelo lintu capula mu ba kasusha,
nomba elyo catwalwa mucikulwa caishibikwa. Umwana
wakwa Lesa apitile muli bakapyumya aba mukabungwe
konse, abamucilonganino, nangufye ukufika kuli Pilato atile,



ICIPANDWA ICACILAPO PALI FYONSE ICAISHIBIKWA ICAKWA… 37

“Nshisangilemo umulandu muli ena.” Yuda atile, “Nafutukila u
Mulopa wakaele.”
221 Nomba Lesa Amubushishe, kabili Akobama mu cikulwa
cikalamba icaishibikwa ileelo, ku kuboko kwa kulyo ukwakwa
Lesa, alepapatillako. Bushe taulefwaya ukuba na Ena mulya?
Bushe taulefway ukuba ulubali na cilya? Iwe kuti waba.
Nawitwa ukuba. Ilyo tuleimba ulu ulwimbo, mulandunshi
tawingapwishisha bwino Nankwe nomba.

…antemenwe mukubalilapo
Nokushite ipusukilo lyandi
Pa cimuti ca Kalbale.

222 Ilyo tuleimba lwena nakabili, Ndefwaya muposhanye mu
maboko muntu umo uuli pe tebulo ukufuma pali imwe nomba.
Mutile, “Lesa ukupale, cibusa umwina Kristu. Lesa akupale.
Mpepelako.” Cila umo pali imwe acite ico nomba, ilyo tuleimba
ulu nakabili.

Nalimutemwa…(Mpepelako.
Mpepelako.)…uku Mutemwa

Pantu Ena…
223 Ico nacilungama, poshanyeni mu maboko, mutile,
“Mpepelako.” Imwe bonse mulempepelako. Ndefwaya ukubako
kulya, ndefwaisha nganshi.

Nokushite ipusukilo lyandi
Pa cimuti capa Kalbale.

224 Nomba natukontamike imitwe yesu nokwisalako amenso
yesu, nokwimyako amaboko yesu nokwimba lwena kuli Ena
nomba.

Ine…(O mwe Lesa!) Nali Mitemwa
Pantu Niwe mwabalilepo ukuntemwa
Nokushitila ipusukilo lyandi
Pa Kalbale.

Lolesha pa Cipandwa cobe icikalamba icikobeme palya.
225 KabasaMukalamba, LesamukulambaUwa pangile umuntu,
nokumubumba nokumupanga mu cipasho Cenu mwebene,
Napeepa kuli Imwe, Shikulu, ukutila Mwalatubula munshita
ino iyabushiku. Lekeni buno bube ubushiku ubwa cibukisho,
ubwa cibukisho cine cine kuli ifwe, icakutila, muno bushiku,
Shikulu, muno nshita ya bushiku, pano pene pa Staedust
Motel, lekeni Mubumbe abantu mu cipasho cabana bakwa Lesa.
Fikilisheni ico, Shikulu. Kabasa Mukulamba, Nimwefye Umo
mwebengacita ico. Buleni i Cebo Cenu, Shikulu, cibumbeni
mu mitima yesu bonse, ukutila twingaba ifiputulwa Fyenu
mu nshiku shakulekelesha, kabili nokwitwa Nabwinga wakwa
Kristu. Abantu bambi bengamona ukutila mwaliba icituntulu
caba ifyo kabili nokusangalala kwaba ifyo mukwikalila Ena.

226 Shikulu, buno bushiku, ubo nama chalichi yesu, yalelusa
bucishinka bwa yako. Bena tabacita…Yamoneka ukuba, yonse
yaliya mu Hollywood, Shikulu, cinshi cacitika? Yena yaya
ukukonka i—icibeka mucifulo ca caaka. Twalishiba ukutila
isonde lilabeka nabu lisonde. Lelo i Mbila nsuma ilaka
nokutemwa kabili pamo na Kristu. Fikilisheni, Shikulu, ukutila
twingafumako kukubeka kwe sonde, nokwingila mukwaka
kwakwa Kristu.
227 Bena Benu, Shikulu. Mwalibashitile. Imwe…Bacimya
amaboko yabo, muno nshita ya bushiku, bacilafwaya ukuba.
Nomba, Taata, Ine…Nga cakutila kuti Nacita, kuti Nabalenga
ukuba ifyo, lelo tekuti Ncite. Lelo Nincetekelafye Imwe.
Mwatila, “Uyo uwaisa kuli Ine Nshili nokumutamfya. Uyo
uwaumfwa i CeboCandi nokucetekelaUyo uwaNtuma, nakwata
u Mweo wa muyayaya, kabili tali nokwisa mu Bupingushi,”
tekuipanga ukucetekela nomba, Shikulu, lelo ukucetekela,
“napula mumfwa ukwingila mu Mweo.” Fikilisheni ico, Taata.
Bena Benu, ukupitila mwi Shina ilyakwa Yesu Kristu. Ameni.
228 Mwali Mutemwa? Bushe Temusuma?
229 Tupeni akalwimbo akanono, nangu apakutampila ukwimba
palya, nkashi,Musuma, Musuma.

Mwalitemwa ukwimba? Bushe Ndekokola?
230 Nalitemwa ukupepa. Bushe imwe tamwatemwa? I Mbila
inono, iiputaula ngefi, Ine nshi…Namwishiba, Nalipata
ukuputula, lelo, iwe—iwe ufwile wapopela umusumali, pa
kuleka wena waingila waikata. Namwishiba ico Ndepilibula.
Ee. Ufwile waupampamina mukati nomba. Kabili nokumona?
231 Mwalitemwa lulya ulwimbo? “Musuma, musuma, Yesu kuli
ine.” Mwalishiba ico?

Musuma, musuma, Yesu kuli ine,
Kapanda wa mano Cilolo wa Mutende, Lesa
uwa Maka yonse Aba;

Alimpususha, alansunga ukufuma ku lubembu
lonse nefya nsono,

Musuma Umulubushi wandi, i Shina Lyakwe
lilumbaniwe!

Panshita imo nalilubile, nomba Ninondoka,
umuntungwa ne pusukilo ilituntulu,

Yesu alepela ubuntungwa ne pusukilo lyonse;
Ukumpususha, ukunsunga ukufuma
kulubembu lonse nefya nsoni,

Musuma Umulubushi wandi, i Shina Lyakwe
lilumbaniwe!

Bonse!

Musuma, musuma, Yesu kuli ine,

Kapanda wa mano, Cilolo wa Mutende, Lesa
Uwamaka yonse efyo Aba;

Alimpususha, alansunga ukufuma ku lubembu
lonse nefya nsono,

Musuma Umulubushi wandi, Ishina Lyakwe
lilumbaniwe!

232 Nomba natulande ukutila, “Alumbaniwe Shikulu!”
“Alimbaniwe Shikulu!” Tamufwile mwaumfwa ukunaka?
Muleufwa bwino? Mulepepa Shikulu. Musuma.
233 Lesa amipale mpaka Nkamikumanye nakabili. Nabwesesha
ukulongana nomba kuli munyina, kateka. 

